
MWÎTÀÀNÙ CITÙPÀ I

 Twasàkidila wàbûngì, Mwanèètù Neville. Mukalenge
àkubènèshè, mwanèètù wa balùme.

2 Mwoyi wènù awu mu dìndà emu, nwênù balunda bàànyì.
Mbyà disànkà mu dìndà emu, ne dyêsè, anyi dyêsè dinène, mûndì
mufwànyine kwamba, bwà kwikala baalùkìle ku tabernacle
eku cyàkàbìdì ne kwikala ne cikondo eci citèèka pa luseke
bwà dikuukwila dyètù dyà mu dìndà emu ne bwobùmwè
ku nyungulukilu wa Dîyì dyà Mukalenge. Ngeela meeji ne
byàkambiibwa musangu kampànda ne: “Mvwa ne disànkà
pààkatwàmbilabo ne: ‘Tùyaayi mu nzùbu wa Mukalenge.’” Bwà
kwikala cyàkàbìdì ne Mwanèètù Neville, ne balunda bàànyì
bîmpè ne bàà mushinga mukolè.
3 Nènku ndi ngeela meeji ne kuulu nkutalàleku ndambù,
anyì kùdi kaacyuyuuyà kakesè lwà paanyimà pàpa. Kàdi, ndi
ngeela meeji ne, tudi ne ndambù wa màkàpakapà anùdì mwà
kudikùpa naawù kapeepa ne byanza mùshindù ewu. Pììkalà—
pììkalà…tudi ne màkàpàkapà bu nwênù ne mòtêlè, bwà
kuàshiya anyùnguluka ànu’s. Anyi, tuvwa ne musùmbà wàwù
lwà mwab’ewu, ngeela meeji ne bàcìdi ànu naawù. Ndi mmòna
bàmwè bantu bàdìkupa kapeepa ne mikàndà yà misambu anyi
ní ncinyi cikwàbò. Nènku bìdi…cintu cìmwè cìtùdì tuteeta
kwenzela masangisha, mbwà kwepuka myaba yìdì—yìdì mu
matùkù àcìlwalwà yìdì ne luuya ayi. Pa nànku tudi…Ki bwà
cinyi tudi kaaba aka mu dìndà emu, bwà kucìnguluka myaba
ayi. Nènku cintu cìmwèpelè cìdì mwà kwenza cyôcì aci, ng’ànu
Mashi à Mukalenge wetù Yesù Kilistò àdì ènza aci.
4 Nènku mvwa ne disànkà dyà dikema bwà kuumvwa mulubu
mwîmpè wà èkèleezìyà, wà mùshindù ùdiye ùtanta, wènda ùya
mutàngile kumpàla ne Mukalenge, ne mùdì Nzambì ùkwata
neenù mudimu ne mapà à Nyumà. Ne ndi cyà bushùwà nsàkidila
Nzambì bikolè be bwà myoyi yènù yà meeji matòòke yìdìYe mwà
kukwàta naayì mudimu, ne ntèkemena ne Yêyè neànùlamine
ànu munda mwà Njila mululàme ne mubùlàkàne awu, bwà
kanùpàmbuku kuya ní nku dyàbalùme anyì ku dyàbakàjì
Dyèndè nànsha.
5 Ndi kàbìdì muswè kusàkidila Mwanèètù Colvin ne
mwanèndè wa bakàjì, ngeela meeji ne nyêyè, bàvwà babànde
apa mu katancì kakesè emu bàvwà bimbe musambu wà ne:
Mu Dyulu Kamwèna Binsonji Nànsha. Abi’s mbilenga. Ncyà
bushùwà ne ndi ngaanyisha aci.

6 Nènku ànu mwàkamba Mwanèètù Neville bwèndè yêyè
ne mêmè kukaadi bidimu, nànku ndi mwà kucyàmba
bwà Mwanèètù Colvin, tudi bamanyangàne nendè kukaadi
bidimu. Kàdi kumuumvwa wimba misambu yà Èvànjeelìyò yà
nkulunkulu ayi ne ukolesha bânà bèndè mu njila waMukalenge,
bìdi bìsànkisha mwoyi wànyì bikolè be. Bìdi binsànkisha
bwà kumanya ne Nzambì ùcìdi ne bantu bàdì baMunange ne
baMucyùka. Nènku tudi ne kusàkidila bwà bwalu abu.
7 Mpindyewu, kacya ànu ngâlukila, ndi ngumvwa ne bààbûngì
mbabàtììjììbwemuDiitabuuja, ne tudi ne disànkà dyàbûngì bwà
cyôcì aci. Ndimmònamulundawanyìmwîmpè,Mwanèètù Elmer
Gabehart lwà paanyimà pàpa. Ndi muumvwe ne mmubàtìjììbwe
mu Diitabuuja, ne ndi ne kusàkidila menemene bwà bwalu abu.
Aci’s cìdi cyenza ne kasùmbù kèètù kônsò kàà bulembi kàà mu
Kentucky kììkale ànu bu kakùmbàne, bwà kwangata ànu bûngì
bùdì bwangìshììbwa, kî mmwômò anyì?
8 Ndi mvùluka (Ne ndi mumanye ne Rodney ùdi munkacì
mwà kuntèèlejila lwà mu ndekeelu mwà cibambalu mwàmwa,
pììkalàye ùcìdi lwà paanyimà pàpa, ne Charlie mmusòmbe
mumpàla mwànyì emu.) patùvwà ne ciibidilu cyà kupweka
kuntwaku. Nsongààlùme yônsò yìvwa miswè: “Èè, n’nshìdì’s,”
bàvwa mwà kwangata kupìcìsha ndambù bu bwôbò mwà
kuyìsangana. Nènku mvwa nyiikilangane naabù mbambila ne
kabìvwa bîmpè to. Pa nànku mpindyewu bàdi…musùmbà
mujimà s’ukaadi mwamba kukùdimuna mucima nènku ndi
ncinka ne nebìkèngele ànu bwà twêtù kutentemuka kuya mu
citùpà cyà buloba cìdì cilonda bwà kubààluja mu njila kôkò aku.
Aci’s necììkale cîmpè.
9 Nànku ntu misangu mikwàbò mpwekesha mêsù panshi,
mutù muyiishi yônsò ewu, mu kajila kaùdì mwendele aku, ne
udìkonka bwà—maalu, bwà ní—ní udi mukùne Dimiinu adi.
10 Udi…bààbûngì bèènùmbamanye Johnny Appleseed mu…
wa mu Àmèrikè awu. Mòna’s, kùvwa kàbìdì mu—muntu
mu Suède uvwa mwangàcììbwe wa mùshindù awu, ùvwa
ùkuna bilòngò. Nènku bàdi bàmba ne ki bwà cinyì bàdi ne
bilòngò byàbûngì bilenga mu Suède mpindyewu, nènku mbwalu
wàkakuna mamiinu à bilòngò, mwaba kàna wônsò ùvwaye
mwà kusangana katùpà kàà buloba kàvwà mamiinu mwà
kutòlokelamù aku. Ùvwa munange bilòngò mu mùshindù wà ne
ùvwa ànu ùmyaminamamiinu nseke yônsò. Yêyè’s ùkaadi mufwè
kàdi bilòngò byèndè bìcìdi ne mwoyi.

Ne pa kuya twàshìya paanyimà
Bidyacilu byà makàsà pa lusenga lwà bikondo;
Bidyacilu bya makàsà, bììkalà pàmwǎpa
mukwàbò,

Mwikale wendela mu màzuwa pa mbû wa kàyì
tuseku wa mwoyi wa pànu apa,

Mwanèètù mudììne ne màzuwà mu mâyì ne
kacìyì ditèkemena,

Pààmònaye, wàpetululakù bukolè.
11 Nènku aci’s ki citùdì bwônsò tujinga kumòna, bwà ne cintu
kampànda citùdì benze cyàfikisha bakwàbò ku—ku dituuta
dyàkalenga ku citùdì twêtù benze aci.
12 Kùdi ndambù wa matùkù mvwa musòmbe, nyiikilangana ne
mulunda wanyi mukesè wa lulamatu mwab’ewu mu cimenga
emu, ngàngàbuka mu myandà yà manga, Sam Adair. Ki yêyè ne:
“Bìshi, Bill?”
13 Ki mêmè ne: “Kaa, bilenga be, ngeela meeji, Doc.” Mêmè ne;
“Kàdi wêwè mwinè?”
14 Ki yêyè ne: “Kaa, babèèdì bûngì cyanàànà.” Yêyè ne: “Mvwa
ne mateeta dikùmi ne àtaanu mu mapingaja emu.”
15 Mêmè ne: “Èè, abi’s mbîmpè bu mudibi ànu ne mmateeta
kàdi kùyì upeta cintu nànsha cìmwè cibi to.” Mêmè ne: “Udi
mumanyè’s, kùdì…” Twêtù kudìtwa mu kuyiikila maalu à kale
patùcìvwà bânà bàà nsongààlùme. Kimêmè ne: “Èè, Doc, ncyêna
mumanye ne nêngììkale ne mwoyi too ne dîbà kaayi to. Twêtù
bwônsò s’tukaadi ne bidimu makumi àtaanu ne byà munjila.”

Ki yêyè ne: “Aci’s ncilelèlà, Bill.”
16 Ki mêmè ne: “Kàdi bidimu byônsò ebi, bidimu bitwè ku
makùmi àsàtù ne cìmwè byà mudimu wà bwambi mpindyewu,
ndi mulame mwoyi wànyì mulongola bwà diine dîbà adi
pààlwàYe. Nànku kabyèna ne bwalu to dyônsò dyàlwàYe adi.”

Ki yêyè ne: “Aci’s ncilelèlà.”
Mêmè ne: “Disànka dinène dîndì naadi mbwà kwikala ne

mwoyi bwà bakwàbò.”
17 Ki yêyè ne: “Ki cìdì mwoyi ncyôcì aci, cìdì cìvwija mwoyi
mulelèlà, mpaùdì…kî ncyûdì mwà kwenza anyì kukumbaja
bwèbèwêwèmwine to, kàdi ncyûdìmwà kwenza bwà bakwàbò.”
18 Nwamònu’s, s’ki dîbà adi dyûdì ne mwoyi bulelèlà. Nènku
byôbì mwà kwenzeka ne kùdikù kampàndamunkacì mwètù emu
utu kacya kàyìku mwenze nànku, uteeta bwà kwikala ne mwoyi
bwà muntu mukwàbò, anji teetabi, kàdi umòne ne mbûngì kaayi
butambidile bwà bìdìmwoyiwà pànumukulongolwela pawìkala
kùyì ne mwoyi bwà cyûdì mwà kupete bwèbè nkààyeebè
mu nsòmbelu ewu to kàdi bwà cyûdì mwà kupèèsha muntu
mukwàbò mu nsòmbelu ewu. Nènku neùsangane ne ncitàmbe
kubèneshiibwa kupita mabanji anyì cintu kàna cyônsò cyà…
cyûdiku mwà kwelela meeji eci. Ncyûdì mwà kwenzela muntu
mukwàbò bwà kumupeepejilaku bujitù bwà mu nsòmbelu…
Bwalu, nsòmbelu mu yêyè mwine’s mbujitu. Nènku necìtambeku
kupeepejila muntu mukwàbò ndambù. Kwena ànu mumanyè
disànka dìdìku to ànu wêwè mucìteetekù kasangu kàmwè, bwà
kwenzela muntu mukwàbò cintu kampànda.

19 Nènku dîbà adi kumfikishaci ku dyela meeji ku bidimu
makumi àsàtù ne cìmwè (bììkala mwà kukùmbana àbìdì aa) byà
mudimu wà bwambi bwàMukalenge. Nènku ndi ngeela meeji ne
muntu yônsò ùtu wela meeji bwàmusangu wìkalàye mwà kufika
ku mudimu wèndè wà ndekeelu ne kufika ku dîbà dyèndè dyà
ndekeelu, ne kwela mêsù paanyimà mu njila udiyè mwendele
bwà kumòna cìdì cyenjììbwe, kumòna cìdì cipìtàkàne ne: “Udiku
mwenze cintu kampànda anyì?” Nènku bu…mungǎfumu ku
dyamba ne, cyûdì wenzela bakwàbò aci ki cìdì ne mushinga.
20 Ntu ndikonka misangu yônsò cììkaleku pangààfika ku
ndekeelu kwà lwendu lwànyì, lutùdì katùyì bamanyè ne
ncikondo kaayi cyàjikalù to, muntu nànsha umwe wa kutùdì kî
mmumanyè to. Pa nànku mvwa ngeela meeji bwà ditangila dyà
paanyimà mu njila ûndì mupìcile mu mwoyi wànyì ne mumòne
tukùnàkùnà tushììlàngàne ne tujila twà meeba ne mbwebwe
ne myaba mikàyàbàle ne njila milenga, ne cingààkenza mu
biinè bikondo byà mùshindù awu abi. Nebyèdiibwe byônsò
patòòke dìmwè dyà ku matùkù aa dîbà dyànyì dyà lwendu.
Nènku nebyenzekele muntu yônsò wa kutùdì. Netwìkale bwônsò
batwìshììbwe bwà aci, ne nebì—nebyèdiibwe patòòke kùdì
muntu yônsò pààkumbanà cikondo aci.
21 Nènku aci’s cìdi cìmfikisha anyì cìnsàka ku dyamba cintu
kampànda cîndì mufwànyìne kunyeema kuya pamutù pàà
kucyamba. Cìdi cìnsàka ku dyamba cintu kampànda cîndì…
Cìdi cìsaamisha mwoyi wànyì bikolè bwà kucyamba, kàdi cîndì
ngàmba ndi mwenzèjììbwe bwà kucyamba, pa kumòna ne eci
cìdi munkacì mwà kukwàciibwa pa mikàbà yà mêyì ne buloba
bujimà nebùcìtèèleje, kàdi ndi mulekele mudimu wà bwambi
bwà ka—kabingìlà kàdì kantonda bwàmêmè kuwùlekela. Nènku
pàmwǎpa bààbûngì bèènù bàkaadi bacyumvwe, ndi munkacì
mwà kukanga bìrô byànyì, ne bikwàbò, ne nguumukamu budimi
bwà bwambi.
22 Ncyêna mumanyè kwìkala Mukalenge wetù mwà
kundombola to, nènku bwà aci ncyêna ne bukòòkeshi bwàcì,
anyì ní ncinyì cyônsò cyàkèngelaYe bwà mêmè kwenza aci. Kàdi
ndi ngeela meeji ku ndekeelu wà njila kûndì ne cyà kufika. Kàdi
mu lwendu lwônsò lwà mwoyi ntu mwenze bilema byàbûngì
bîndì nyingaleela bikolè mu mwoyi wànyì, bwalu, ngeela meeji,
bu muntu ne mu butekète ne bikwàbò, bìdi bìfikisha muntu
ku dyenza maalu anyì kwamba maalu mu mùshindù wà…
ne kumwenzeja nànsha bìdìye kàyì muswè kwenza to munga
mùshindù. Kàdi ciikàle butekètè bwà muntu, mòna’s, tutu—tutu
ne bikondo abi. Kàdi mwaba awu…
23 Kwôkò cintu cìtù mu mwoyi wànyì bwà kwenza, cìvwa
nkutèèleja Mêyì à Mukalenge wetù Yesù ku ndekeelu kwà
lwendu elu, wàmba ne: “Bìvwa byenza bîmpè, musadidi Wanyì
mwîmpè ne wa lulamatu.” Ne misangu yàbûngì nkààdi mwambè
ne mvw’a kujinga kwikala mwimàne mwaba awu pààkambàYe

ne: “Lwâyi kûNdì”; kàdi mvwa njinga bulelèlà kuMumvwa
wàmba ne: “Mbyenza bîmpè.” Ne ncìvwa muumvwe Dîyì, ku
cibangidilu, dyàmba ne: “Lwâyì kûNdì,” kale mu bikondo byà
difùndà dyà Bible; kàdi ndi njinga bulelèlà bwà kuDyùmvwa
dyàmba ne: “Mbyenza bîmpè.”
24 Kàdi pììkalaku cintu cîntù misangu yônsò ngenza kujinga
bwà kwikala, cìdì majinga à mwoyi wànyì, cìvwa nkwikala
musadidi mulelèlà kùdì Yesù Kilistò, Mukalenge ne Musùngidi
wanyì. Ndi muswè bwà bujaadiki bwànyì kwikalabù bukezùke,
bukezùke menemene, bwà ne ndi mwimàne, mu bilemà byànyì
byônsò abi ndi ànu muMunange ne mwoyi wànyì wônsò. Ne ndi
ngenza nànku mu dìndà emu ne mwoyi wànyì wônsò.
25 Nènku, bwà bwalu abu, bìdi bingenzeja bwà kwamba
ne ndi ndekela mudimu wà bwambi, mbwalu nkujuuke
cintu kampànda munkacì mwà bantu cìdì cimfikishe ku
dyenza nànku, mbwena kwamba ne, mbanguumushe mu
mulongo wànyì wà “mwambi” anyì “mwanèètù” bwà kwikala
mubììkìdììbwe ne Yesù Kilistò, ne kubìkidiibwa nànku…nènku
aci’s ncifwànyìne kumvwija mufwìlakanyi ne Kilistò. Kàdi ndi
muswe kutwilangana ne Nzambì bu munyeemi wa mudimu
pamutù pàà même kutwilangana Nendè bu mufwìlakanyi ne
Kilistò bwà kwipaciibwa kùdìYe.
26 Mvwa mucyùmvwe kùkaadi ndambù wa—wa bidimu kàdi
mêmè kudyàmbidila ne bìvwa mbilele nàka. Kàdi mêmè
kutwìlangana ne bàmwè bânà bèètù (bândì ncìyì mmòna
nànsha umwe wa ku bôbò mu disangisha mu dìnda emu to),
bàbìdì anyi bàsàtù bààbò musangu kampànda mu lwendu lwà
dilòba, kuseemenabo kûndì batuula bwalu panshi bàmba ne:
“Mwanèètù Branham, wêwè ewu kwena Maasìyà mulaaba awu,
Kilistò awu anyì?”
27 Ki mêmè kwela bânà bèètù bàbìdì abu mabòko ku nshìngù,
anyì, bwônsò bwàbò, ki mêmè kwamba ne: “Bânà bèètù,
ne mwànyì mwônsò mûndì muteete bwà kwikala musadidi
mulelèlà wa Kilistò, ncyêna ntekemenaku ne nudi bafwànyine
kwamba cintu bu nànku to. Nènku cyôcì cifwànyìne kwikala
cyambììbwe bwànyì, dîbà adi nêndekelè budimi bwà bwambi
ne kôndò kàà mwoyi kakezùke, ne nwênù bàdì benza nànku
awu abu nenwàmbule bujitu bwà musùùkà kàna wônsò ûmvwa
mwà kwikala musùngile diine dîbà adi awu; nwamònu’s,
bwà dinguumushisha mu budimi bwà bwambi.” Nènku mêmè
kudyàmbidila ne bwalu abu bwàkajikila apu.
28 Ki mêmè kubuumvwa misangu mikwàbò kàbìdì. Kàdi
kabìvwa nànku to. Nènku dîngà ditùkù mu Canada mwàmwa
mwanèètù kampànda kundeejaye kabèji kakesè kàà cintu
civwayemupayemumpayàwendè, kàmba ne “WilliamBranham
ùdi Mukalenge wetù,” ùbàtiiza mu dînà dyà William Branham.
Wa bwalu mukesè…muntu wa mushinga mukolè…Wîkala ne

mmulwishi, wîkala ne mmulwishi wanyì mvwa mwà kumanya
ne cintu mbilele wêla. Kàdi mwanèètù munanga, wa mushinga
mukolè mulwè bwà kutonda mpèkaatù yèndè ne bilema ne
wàmba mùdìye witabuuja ne mêmè ndi Yesù Kilistò.
29 Nènku ndi ne mikàndà mimfùndila kumbelu, ne mabììkila
à ku Chicago ne myaba mishììlèshììlàngàne, bàngeebeja ní ndi
ngììtabuuja dîyì diswika adi.
30 Nènku ndi ne mikàndà mimfùndila yà mìshindù kàna yônsò
yìdì milwè mu matùkù makesè mashààle aa, ne mabììkila à
ku myaba mishììlèshììlàngàne, nànku, yàmba ne mvwa Kilistò.
Bânà bèètù, aci’s mmashimi à lufù, ènza bundu, makooyìke à
dyabùlù’s! Nwamònu anyì? Nwamònu’s, mêmè ndi mwanèènù.
Mpindyewu, aci ncifwànyìne kunyeemesha muntu kanà yônsò
mu budimi bwà bwambi. Aci’s ncifwànyìne kwenzeja muntu
kàna yônsò udi munangè Kilistò bwà kunyeema cintu cyena
dììnà.
31 Mvwamuye kùdìMukalengemwab’ewu ànu àbìdì àdì panshi
aa, pangààkacyumvwa dyàmbedi, kukaadi bu cidimu nànku.
Ki pashììshe mêmè kuya kùdì Mukalenge ne Yêyè kuntèèlela
Mufùndu wà pààkapàtukà Yone uyiisha, bu mùvwabo kabàyì
bapete mupròfetà pa buloba munda mwà bidimu byàbûngì,
mu mùshindù wà ne bàvwa…bwônsò bààkakèmeshiibwa mu
myoyi yàbò, beela meeji ne pàmwǎpa Yone ke uvwa Maasìyà
awu. Nànku dîbà adi ndi…Yone, kuyabò kamukonka, kàdi
kubàmbilaye ne kàvwa nyêyè to. Nubalaayi aci mu Luuka
nshapìtà mwi3, mvensà wa 15. Nènku dîbà adi…Kàdi ki
kwenzaci bu cipuwe, nènku mêmè kucìlekela nànku.
32 Kàdi pashììshe pààkafikàbi ku eci, dîbà adi mêmè kumanya
ne cintu kampàndà cìdi ne cyà kwenjiibwa. Nènku ndi
ngamba eci ne: “Bìkèènà-kumòna ne Mwanjèlò wa Mukalenge
wâkamwènekela ku musulu awu,” (pììkalabi ne eci ki cìdì
mukenji wànyì wa ndekeelu anyi cintu cyà ndekeelu kùdì
èkèleezìyà, kùdì bàà pa buloba) “bintu abi m’Bulelèlà, bwà
bwalu bwà Mwanjèlò wa Mukalenge.”
33 Kàdi ntu nshààla mupùwe pàtù bantu bàmbììkila ne
mupròfetà misangu yàbûngì, bwalumupròfetàmu dipungila dyà
mu Anglais ùtu ànu “muyiishi, mwenji wa cipròfetà, mudyànjidi
kukòbola wa Dîyì,” ne bikwàbò. Ndi mufwànyìne kutwala
aci bwalu udi ànu mwà kuulekela aci; kàdi pàkaadibi bwà
kubììkidiibwa ne “Kilistò Mulaaba awu,” anyi cintu kampànda,
aci kaayi cìvwa citàmbe kumpìcila. Nànku awu ncìvwa ànumwà
kutwàla aci to.
34 Nànku dîbà adi lwà pa…mêmè kulwa…Paanyimà pàà
mumane kuumuka ku disangisha dyà ku Canada, mêmè
kusangana ne lwà mu ba Eskimos anyì ba-Indiens mwàmwa,
cikaavwa cibwele ne munkacì mwàbò amu.

35 Kàdi aci ki kumpandaci mwoyi wônsò. Ne lwendu lwà
bulembi lunkaavwa mumane kulongololola ntàntà mule, ncìvwa
mwà kulwenza to. Mvwa ne bwôwà ne ncìlu kupetakana ne
njiwu yà mu kulemba, bu nwênù mwà kuumvwa cîndì njinga
kwamba.Mêmè kubanga kukanka bikolè, bibì kutàmba ne pândì
mwimàne mwab’ewu mpindyewu apa. Nènku ncìvwa ànu mwà
kucìtwàla kàbìdì to, bwà kwela meeji ne bidimu makumi àsàtu
ne cìmwè byà bwambi bìtùkina mu mùkìdì wà dyabùlù, mu…
Pangììkala muye, nebâmbe cinyi? “S’ki yêyè awu, s’ki cìvwàye
aci menemene”; ne bwenzeji bwônsò bûmvwa naabù pa bantu
abu, dîbà adi nudi numòna kuvwaci cifwànyìne kafika’s, mvwa
kwikala mufwìlakanyi ne Kilistò. Nènku ncìvwaku ànu mwà
kucìtwàla to!
36 Mêmè kudyàmbidila ne: “Mbipìcììbwe nànsha mêmè
mufwìle mu meetu emu, byenze bu ne ndi mudìshìnde pa
cingoma cyànyì anyì cintu kampànda, pa mutù pà…” Ki mêmè
kumòna ne mvwa…Pashììshe mêmè kutuma meeji kùdì Joseph
wanyì mutekète awu, ne bakwàbò, bàvwà bàkèngela kukolesha
abu. Nènku ncìvwa mu ngiikàdìlù wa dilemba to, ki mêmè
kuumuka ànu mu meetu amu ne kwalukila kumbèlu.
37 Nènku bu mu matùkù mwandamukùlù anyì dikumi nànku
ncìvwa mu mêmè to, mu mùshindù wà ne mvwa—mvwa ngeela
meeji ne mvwa munkacì mwà kujimija lungenyi. Ki mêmè
kulòmba ànu bantu bwônsò bwà kunshììlabo kaaba ne kunshìya
nkààyaanyì bwalu ndi mumùshindùmubì ne mubìndùluke ncìyì
mu mêmè to ne mucìbùlùke yônsò.
38 Ki mêmè kudìkonka; bu ne cìvwa mwà kwikala mwena
lukunà wanyì, bìvwa bifwànyìne kwikala bîmpè, kàdi mvwa
kwikala ànu mucìseke ne mutùngùnuke ne yànyì myolòlòke;
kàdi pàkaadibi ne mbânà bèètù bàà balùme bàà mushinga
mukole ne bàà bakàjì bàà mushinga mukolè, dîbà adi s’ki
cyàkantàpà ku mwoyi aci. Ki mêmè kwamba ne: “Mukalenge,
munène…bwalu’s mbunène bikolè bwànyì mêmè, nebìkèngele
ànu kuumuka ne kushìya bwalu ebu mu byanza Byèbè. Ncyêna—
ncyêna mumanye cintu cikwàbò nànsha cìmwè cyà dyenza to.”
39 Kùkaadi ndambù wa malòòlò, bwà kucìvwija cyà bushùwà,
mvwa ne di—dikùmbudiibwa dyà kùdì Mukalenge. Nènku mêmè
kumòna bèètù bàà mushinga mukolè bengeleka n—nyòka, uvwa
wa maanyìmaanyì ne mufììke, ne bàvwa bangambila, ànu
mwaba awu, ne cyôcì aci, nyòka awu kunsùmaye ku mukòlò.
Kàdi mashi àànyì àvwa mabanjike bikolè mu mùshindù wà ne
kabyàkangenzela bwalu to. Ki mêmè kwela mêsù panshì, nènku
ùvwa mmwaba awu wàkansùminabo kumpàla. Nènku mêmè
kukùdimuka lukàsàlukàsà ne cingoma ne kwasa ci—cilùmyàna,
nènku kulengacì cilùmyàna aci ànu pankacìnkacì.
40 Ki mwanèètù kampànda kwamba…mêmè kukùdimuka ne
cingoma cyànyì bwà kumwasa ku mutù, ki kwambaye ne:



8 DÎYÌ DYAKULA

“Kwenji nànku to, ambula ànu mulangala ùdì panshì ku luseke
lwèbè aku.” Nènku ndi mwenze nkudimuka bwà kwambula
mulangala awu, kudìfindaye mumâyì kampànda, cìvwa ànu kàà
cijibajiba kakesè kàà mâyì.
41 Mêmè ne: “Èè, kacyenà mwà kwenzelangana kàbìdì bibì
ntàntà mule mpindyewu to bwalu ndi ngeela meeji ne
mwanèètùmmumanye (bânà bèètù) ne ncinganyi cìdì cifwànyìne
kwenzeka.” Mêmè kwamba ne: “Nebììkale…Mmutapa mpùtà
wa lufù, nànku neàfwe.”
42 Nènku ndi ndomba bààbûngì bàà ku bidimba byànyì byà
èkèleezìyà wanyì mwab’ewu, mu tabernacle ewu pàmwè ne
Mwanèètù Neville ne mêmè, bàdì balwe kûndì ne lukonko
lùmwèlùmwè alu ne: Bânà bèètù bàà balùme ne bàà bakàjì,
ncyênaku muteete bwà kwikala musadidi mulelèlà wa Kilistò
kumpàla kwènù anyì? Ncyênaku muteete bwà kwikala
mwanèènù anyì? Mpindyewu, kwônsò kwikalaye aku, nnyumà
kampànda pambidi pàà bantu bàà mushinga mukolè. Bantu
bààbûngì mbankonke aci. Kàdi cìdi—cìdi nnyumà, kàdi ndi
ntèkemena ne leelù ewu mmupete mpùtà wa lufù ne neàfwe
ne lukàsà lwônsò bwà ngaamòna mwà kwalukila ku mudimu
wa bwambi. Too ne dîbà adi, nênnùlòmbe muntu ne muntu,
bwà kunsambidila. Ncyêna mumanye cingènzà to. Nzùbu
wanyì ukaadi wa dipaana. Ncyêna mwà kucìtwàla to, mêmè—
mêmè—mêmè mushààle mwab’ewu, nênshaale ànu mubùlùke
wa menemene. Nènku ndi…Ndi nnulòmba bwà nwênù
kunsambidila.
43 Nènku, vùlukààyi ne, pììkalabi ne nutukù nungiitabuuja,
pììkalabi ne nutukù nungiitabuuja bu musadidi wa Kilistò,
vùlukààyi ne: “Aci ncilèmà! Ncyà mafi!” EMU MMÙDÌ
MUKALENGE WÀMBA! “Ncilema! Kanwìkadi naaci bwalu
to!” Mêmè ndi mwanèènù.

Twinyikaayi mitù yètù:
44 Taatù wa mu Dyulu, mubidi wànyì udi uzakala, byanza
byànyì bìdi bìkankakana, bânà bàànyì bàà nkàsà mmbumìnyine
mu bisàbaata byànyì. Éyì Nzambì, ikalaku ne luse. Ncinyi
ncîndìku mêmè ewu mwenze, Mukalenge, bwà kukùmbanyina
eci? Ndi ndòmba bwà Wîkaleku ne luse kûndi, Mukalenge, ne
kùdì bwônsò. Ne kuulu kwàka, ne bantu bananga bàà mushinga
mukolè abu, swâku bamòneku cilemà cyàbò ne cìdìbo benze,
Mukalenge, bwà kucìbula mwoyi wà mwanààbò ne ku…kî
ng’ànu mwanèètù to, kàdi Musùngidi wetù, Taatù wetù wa mu
Dyulu. Ndi ndòmba bwà Wêwè kutùfwila luse ku bilema byètù,
Mukalenge. Enzàku bwà Mashi à cijila à Kilistò mpindyewu
àtùsangishe pàmwè, Mukalenge, ne Mwonji ùdì ùswika myoyi
yètù mu dinanga dyà Kilistò ne bwobùmwè ùbèneshiibwe.
45 Nzambì, swâkù bwà mulwishi udi museemene kùdì bânà
bèètù bàà balùme ne bèètù bàà bakàjì ne…swâku bwà nyòka



BWÀKABUULWIBWÀ, NSHAPÌTÀ MWÎTÀÀNÙ CITÙPÀ I 9

awu atàpike mpùtà wa lufù bwà kàmònu mwà kwikalakù
kàbìdì to; àfwe ànu àfwilemù, Mukalenge. Paùdì Wenza nànku,
Taatù, nêngààlukilè cyàkàbìdì mu budimi bwà bwambi. Kàdi
too ne dîbà adi, Mukalenge, mêmè ndi musadidi Webè wa
mwoyi mucìbùlùke, mwindìle, mwindìle. Mbipìte cintu kanà
cyônsò cîndì mufwànyìne kwenza. Ne binsonji ne mwadi ne
ditwìshisha ndi muteete, Mukalenge, ne mwànyì mwônsò (Wêwè
udi mumanyè mwoyi wànyì.) bwà kucììmanyika kumpàla kwà
kuyaci kule nùnku, kàdi nciyè kutambe cintu kàna cyônsò cîndì
mufwànyìne kwenza. Nànku, Taatù, nyěwù mbalambula mu
byanza Byèbè ànu ku cyambilu eku kûndìmuyiishèyììshe bidimu
byônsò ebi. Nyěwù mbalambula mu cyanza Cyèbè.
46 Mpindyewu, Udi ucìmòna, Taatù, mu mùshindù Wèbè
Sungasunga wa Bunzambi. Nènku pììkalaci cyônsò cijike ne
bintu byônsò bijike, dîbà adi musadidi Webè neàlukilè. Too ne
dîbà adi nêngììkalè mwindìle bwà Wàkula naanyì, Mukalenge.
47 Tùbènèshèku mpindyewu ne tùpèèshèku disangisha dinène
leelù ewu; bu mutùdì katùyì bavwile mwab’ewu ànu bwà eci
to, kàdi ànu bwà kucìtòòkesha, kucyela patòòke, kumpàla kwà
bàà pa buloba. Bwà bààmòna mwà kumanya, Taatù, ne ndi
muKunange ne muKwitàbùùje ne mwangante luseke Lwèbè,
ne—ne muswè kutwà ku Cyèbè, pììkalabi bìkengela bwà mêmè
kuya, ndekele nye, Mukalenge, ne mwoyi mukezùke ne bujaadiki
bulelèlà bwà ne ndi muKwitàbùùje ne muKweyèmene. Enzàku
nànku. Nènku nênKutùmbishe ne netùKwalùjile butùmbi mu
bikondo byônsò bìcìlwalwà mu Yesù Kilistò. Amen.
48 Mpindyewu, muMifùndu amu, tùbuululààyi mu Bible ku…
Mvwa ngeela meeji mu dìndà emu ne ncifwànyìne kwikala
cintu cîmpè, byôbì kabìyì bitàcisha Mwanèètù Neville to, bwà
kutùngunuka ànu ndambù wa tusunsa mu…
49 Mpindyewu, ndi…Ncicyumvuku kàbìdì musangu nànsha
ùmwè cìtèèdiibwa munkacì mwènù to. Sambilaayi ànu ne
nucìlamìnyine pambèlu, nucìjìmè. Nwamònu anyi? Ncyêna…
Ndi—ndi—ndi—ndi ne bidimumakumi àtaanu ne bìbìdì, kàdi ndi
ngeela meeji ne pàmwǎpa, bu Nzambì mwà kundaminyinaku,
ncìdikù ne ndambù wa matùkù à mwoyi, nènku ndi muswè
kupìcishila kasunsa kônsò kàà cikondo cyànyì bwà Kilistò.
Nànku, nwavùlukaayi ne, ndi nguumuka bwalu ndi musàkììbwe
bwà kwenza nànku.
50 Mpindyewu, mu Mukàndà wà Bwàkabuulwibwà, mu
nshapìtà mwi4 mwaba utwàkashììla ditùkù adi patùvwà
tulonga…Bwàkabuulwibwà, nshapìtà mwi4, ngeela meeji,
ku citùpà cyà ndekeelu cyà mvensà, wa nshapìtà awu.
Èè, mbanganyì bàdì banangè Bwàkabuulwibwà? Bilenga
be! Mpindyewu, ngeela meeji ne tudi tulekela ku nshapìtà
mwi5—mwi5, kî mmwômò anyì? Tudi bashììle, nshapìtà
mwi4, pa Bifùkììbwà bìnaayi bìdì ne mwoyi abi. Mpindyewu,

tuseemenààyi ku Dîyì mpindyewu, tupwa mwoyi bintu byônsò
bìdì bipìte abi.
51 Taatù Nzambì, Wêwè utukwàcìsheku mpindyewu bu mutùdì
babìndùluke, kàdi tudi tuseemena ku Dîyì. Tupwà mwoyi
byônsò bìdì bipìte abi, tudi twambuluja mpindyewu batàngile
ku cimanyinu cyà dibììkidiibwa ditùmbuke, dibììkila ditùmbùke
dyà mudimu wà bwambi bwà kwikala musadidi wa Kilistò.
Tùpèèshèku Dîyì mu dìndà emu ne udiishè misùùkà yètù
yìdì ne nzala eyi, bwalu tudi tujinga, Mukalenge, ne bindìle
dilaabiibwa dyà mushinga mukolè dyà Nyumà Mwîmpè adi.
Lwâku munkacì mwètù, Mukalenge, utùfwila luse ku mpèkaatù
yètù ne matomboka ne utùlekela tulwa basadidi Bèèbè. Bwalu
tudi tulòmba nùnku mu Dînà dyà Yesù. Amen.
52 Mpindyewu, twêtù kwangata bikondo byà èkèleezìyà,
Bikondo Mwandamutekète byà Èkèleezìyà byà ndekeelu. Ne
pashììshe, mpindyewu, ngeela meeji ne bàmwè bàà kùdìbo
bàdi bàteeta bwà…nebàbìfùndè, bikondo byà èkèleezìyà
ebi. Pashììshe tudi tubwela mu nshapìtà mwi4 wa Mukàndà
wa Bwàkabuulwibwà Wà… Eci ncinyì? Dibuuludiibwa Dyà
Yesù Kilistò. Dibuuludiibwa, dìbììkidiibwa mu Latin ne,
Bwàkabuulwibwà, mbwena kwamba ne “kubuuludiibwa,
kuumusha ci—cibwikidiji pa, kuleeja patòòke, kwela patòòke,”
bwà kupatula dibuulula dyà Yesù KilistòWàkadiku awu, Udiku,
ne Wâlwà, Muji ne Mutòlokù wà Davìdì.
53 Mpindyewu, mu nshapìtà mwi4, tudi tusangana ne Yone
wàkambwibwa mu Dyulu paanyimà pàà yêyè mumanè kumòna
bikondo byà èkèleezìyà. Ànu bwà kupeta mwaba mukesè wà
kutèèkela bitùdì twambampindyewu, ne pashììshe netwìkalè…
54 Pàmwǎpa nebììkale bitàmbe bwîmpè bwà kubala ndambù
wa mvensà yà nshapìtà mwi5, ne pashììshe netùbangile buludi
pa mwaba wà kutèèkela byà kwamba awu.

Ki mêmè kumòna mu cyanza cyà dyàbalùmè cyà
ewu uvwa musòmbe pa nkwasa wa butùmbi awu
mukàndà mufùnda munda ne…paanyimà, mutwà
bìtampì mwandamutekète.
Nènku mêmè kumòna mwanjèlò wa dikàndà ukobola

ne dîyì dikolè ne: Nganyi udi mukambanyine kubuulula
mukàndà, ne kulamuna bìtampì byàwù?
Nènkumuntu nànsha umwemu dyulu, anyi pa buloba,

ní mwinshi mwà buloba, kàvwa mukùmbàne mwà
kubuulula mukàndà, anyi kuwùtàngila.
Ki mêmè kwasa mwadi…bwalumuntu nànsha umwe

kààkasanganyiibwa mukumbanyine bwà kubuulula
ne…kubala mukàndà, anyì kuwùtàngila.
Ki umwe wa ku bakùlù kungambilayè ne: Kùdidi

to: mòna, Ntambwe wa cisàmbà cyà…cyà Yudà,

Muji wà Davìdì, wàkumana kutàmba bukole bwà
kukangula mukàndà, ne kulamuna bìtampì byàwù
mwandamutekète.

Nènku mêmè kutàngila, ne, mònaayi, munkacì
mwà nkwasa wa butùmbi ne…bifùkììbwà bìnaayi
abi, ne munkacì mwà bakùlù, Mwânà wa mùkòòkò
mwimane bu mumana kushipa, mwikale ne nsèngu
mwandamutekète ne mêsù mwandamutekète, àdì
miikale Nyumà mwandamutekète yà Nzambì mitùma
mu buloba bujimà.

Ki kulwaye kwangata mukàndà mu cyanza cyà
dyàbalùme cyà ewu uvwa musòmbe pa nkwasa wa
butùmbi awu.

Ayi ki mvensà mwandamutekète yà ntwàdijilu ayi.
55 Mpindyewu, mpindyewu, mu nshapìtà mwi3 wa
Bwàkabuulwibwà, tudi tusangana ndekeelu wa Cikondo
cyà Èkèleezìyà, cìdì cijikija ne cikondo cyà Laòdìkìyà, cikondo
cyà èkèleezìyà cyà civùmvù aci. Pashììshe tudi tusangana ne,
dyàkàmwè paanyimà pàà cyôcì aci, Yone wàkambwibwa mu
Nyumà, mu Maulu. Ne kumònaye maalu àkadìku, ne àvwa
ne cyà kulwa, ne àvwàku. Mpindyewu, tudi tusangana ne,
èkèleezìyà kêna kàbìdì ùmwèneka to too ne ku nshapìtà wa 19
wa Bwàkabuulwibwà, pashììshe èkèleezìyà ùdi walukila pàmwe
ne Mukalenge wendè, mwowèshììbwe ne butùmbi mu Mashi.
56 Mpindyewu, mu dîyì ditèèla dyà ndekeelu edi, bwà mwaba
mukesè wà kutèèkela byà dyamba bwà kufika mwaba ùdi Yone
ùsanganyiibwa mpindyewu, tudi tusangana ne mu diyiisha dyà
ndekeelu…mvwa ànu munkacì mwà kudìkenketa mu cikòsò
makèèlèlà awu, yìmwè yà ku mifùndu yîmvwà mwakule. Nènku
Yone wàkambwibwamuDyulu ne kumònaye maalu awu. Nènku
mvwa mumònemù ne Yêyè wàkampèèsha dibuulula, ne…
Nudi bamanyè’s, paanyimà pàà dibììshiibwa Dyèndè dyà ku
lufù bantu bààbûngì bàvwa Nendè, kàdi bângà kwambabò ne:
“Ncinyì cyenzekela muntu udi muKweyemene mu cyâdì ewu
(Yone)?”
57 Yesù kukùdimuka e kwamba ne: “Bwênù mbwěpì bu yêyè
mwà kushààla too ne pâNgààlwà?” Pa nànku Yêyè kàtukù…
58 Dîbà adi ki kukùtukakù dilongesha kampànda’s. Nwamònu’s
mùdìbi mwà kubanga bipeepèle anyì? Kukùtukakù dilongesha
dyà ne—dyà ne “Yone kààkufwà to too ne pààmònaye Yesù ùlwa,
anyì too ne ku Dilwa Diibîdì.” Bible mmwambè ne kwàkapàtuka
dilongesha mu cyôcì aci.
59 Pààbì, Yesù kàvwakù mucyàmbe mùshindù awu to.
Wàkamba ne: “Bwênù mbwěpì bu yêyè mwà kushààla too
ne pâNgààlwà?”

60 Mpindyewu, tudi tujandula ne yêyè wàkabàndishiibwa too
ne mu maulu ne kumònaye kubangila dîbà adi too ne ku dilwa
dyà Mukalenge, byenze bu ne yêyè wàkadipù ne mubìmòne
byônsò abi byènzeka. Yone yêyè mwine kààkashààla ne mwoyi
to…Wàkashààla ne mwoyi too ne ku bidimu makumi citèèmà
ne byà mu njila, ne pashììshe kufwàye mu lufù lwà—lwà bantu
bwônsò elu (umwèpelè wa ku bàpostòlò) paanyimà pàà dyalukila
dyèndè dyà mu diipaciibwa dyà mu cisanga cyà Paatèmò.

61 Mpindyewu, kùdi kanungu kàmwè kàà pabwàkù kândì
muswè…(Ngeela meeji ne mbuumushe wanyì…mbôdì awu,
kàdi…) Ndi muswè kusùminyinapù ndambù kumpàla kwà
twêtù kulenga bwalu bunène ebu. Kaa, eci’s ncyà butùmbi be!
Nshapìtà wa wenza mulòwù, mulenga mulaya.

62 Ne pashììshe nshapìtà mene udi ulonda ùdi utwadija
ne dikangula dyà bìtampì. Kaa, ekèlekèle! Ne pashììshe
nebìkèngele bwà twêtù kubàfukila apu kuya mu myaba
mishììlangane mu Bible, bwà kufika ku bìtampì ebi pàdìbi
bikànguka ne cìdì maalu masokoka ààbì. Kaa, s’mbyà butùmbi
be, ànu bibanjike ne vitamines yà nyumà’s wè!

63 Mpindyewu, tudi tumòna ne bùmwè bwà ku maalu manène
à pabwàwù bûndì njinga kukòkelapù ntemà yènù, bùvwa
Bifùkììbwà bìdì ne mwoyi (byà mu citùpà cyà ndekeelu cyà
nshapìtà mwi4) byàkamòna Yone biikale bìlama Mushèètè wà
Cipungidi awu. Nudi nuvùluka mùshindù ùvwàbi bitèèkììbwe
ànu mùvwa Izaàlèèlà mu lwendu lwèndè anyì? Mpindyewu,
muntwamu, bìvwa ne, kùvwa mpàla wà Cifùkììbwa cìdì ne
mwoyi. Nènku tudi tujandula ne Bifùkììbwà ebi kabìvwa
Banjèlò to, anyì kabàvwa bantu to. Bàvwa Bakèlùbà. Nènku
tudi tubàsangana mu Dipungila Dikùlukulu ne mushèètè wà
cipungidi. Tudi tubàsangana mu Dipungila Dipyadìpyà. Ne
pashììshe tudi tubàsangana kàbìdì mu Dilwa dyà Mukalenge,
Bakèlùbà bàlama nkwasa wa ngâsà.

64 Nkwasa wa ngâsà kùvwà muntu nànsha kàyì mwà
kuseemena pàvwaku kakùyì kwanji kwenjiibwa difuta dyà
cibawu bwà muntu awu to, mùshindù umwèpelè ùvwàbi
mu mwaba wa cijila…Pàvwabo bamumyamina mashi, dîbà
adi ùvwa ùlwa nkwasa wa ngâsà. Kàdi paanyimà pàà mashi
mamane kuumushiibwapù, dîbà adi ùdi ushààla nkwasa wa
cilumbulwidi.

65 Nènku, kaa, ekèlekèle, muntu nànsha umwe kàvwakù mwà
kutwàla manyooka à Nzambì to. Cintu cìmwèpelè citùdì mwà
kukeba ngâsà, kî ncilumbulwidi to, kî mbwakàn-…bwakàne
to. Katwèna mwà kulenga bwakàne Bwèndè to; bwalu, bwakàne
Bwèndè, Yêyè neìkale ne cyà kulama Dîyì Dyèndè; ne kulama
Dîyì Dyèndè ne: “Ditùkù dinwàkùdyà, ditùkù adi nenùfwe.”
Nganyì udikù mufwànyìne kuswa bwakàne? Ncyêna muswè

bwakàne to. Ndi ndòmba luse. Ekèlekèle, luse lwà Nzambì…
Ne nkwasa wa ngâsà mmumyamina mashi!
66 Kàdi kùvwa cikondo cyà dikezudiibwa dyà mwaba wa cijila,
pàvwàci nkwasa wa cilumbulwidi musangu wônsò ùvwa mashi
kaàyì pa nkwasa awu to.
67 Mpindyewu, tukààdi tuseemena ku cikondo aci mpindyewu.
Tudimunkacìmwàkuseemena,mu cikondo eci, ku dikezudiibwa
dyà mwaba wa cijila ne manyooka àlwalwà pa buloba awu.
Nwamònu anyì? Pàcìdìku ànu Mashi mwaba awu, Nzambì
kêna mwà kubùtula buloba to; pàcìdìpu ànu Mashi, muntu
nànsha umwe kêna ngènzàmpèkààtù kumpàla kwà Nzambì to.
Bantu bwônsò bàdi ànu bîmpè, bwalu kùdi Difuta dyà cibawu
bwà bantu bwônsò. Kàdi wêwè mupangè kwitaba Difuta dyà
cibawu adi ne kubwela mu Bwikadi Bwèndè, dîbà adi paùdì
ngènzàmpèkààtù, udi muye dyàmwàmwà dyà luse alu. Apu
kaayi udi mudìpììshe nkààyebè. Kàdi mpindyewu pàcìdìku luse
apa…Kàdi pàdì dikezudiibwa dyà mwaba wa cijila dilwa,
Mashi àdi ùmuka pa nkwasa wa ngâsà nènku dîbà adi ciiji cikolè
cyà Nzambì cìdi cìpona pa buloba. Kaa, ekèlekèle! Nzambì
ìkalèku neetù luse, bwà ne katùlukù kusanganyiibwa mu ditùkù
adi bapangile luse lwà Nzambì to.
68 Mpindyewu, tudi tumònamù…nênteeteku mùshindù wà
kucìvwija cyà nyumà mwab’ewu, anyì kunùzòlelacì ne byanza
byànyì, bwà ne kùvwa ntengu yìnaayi mùshindù ùvwa beena
Izàlèèlà bààsa citùùdilu cyàbò. Bàvwa batèèka mu—mushèètè
wà cipungidi munkacì, ne mu nseke yìnaayi yà ntentà amu
mùvwa bisàmbà bìsàtù byà Izàlèèlà, ne ìsatù kuvudija ku ìnaayi
n’dikumi ne ìbìdì, anyi ìnaayi misangu yìsàtù’s we, dikumi ne
ìbìdì. Ne bisatù kàna byônsò abi bìvwa ne mfùmù. Ne mfùmù
yônsò wa cisàmbà…
69 Umwe wa kùdìbo ùvwa Luubènà, ùvwa misangu yônsò
ànu wàsa citùùdilu ku—ku sud. Yêyè nguvwa mutù wa muntu.
Ne Efàlàyìmà ùvwa ku wesètè, ne bisàmbà bìsàtù, yêyè
ùvwa n—ngombe. Kùdì…Pashììshe ku esètè kùvwa Yudà,
uvwa mwikale nyama wa ntambwe. Ne ku nord kùvwa Dan,
ùvwa mukankù. Mpindyewu, mònaayi. Nudi babàvùlùke anyì?
Bwônsò bwênù nudi babàvùlùke bîmpè, mutùvwà babìzòle
mwab’ewu: mukankù, ne ngombe, ne—ne muntu, ne nyama wa
ntambwe.
70 Mpindyewu, nudi numòna’s, Yudà ùdi ùlama ciibi cyà ku
esètè. Ne Kilistò ùdi “Ntambwe wa cisàmbà cyà Yudà.” Yêyè
neàtùùlikile mu maulu à ku esètè, ubwelelamù mu njila wa ku
ciibi. Yêyè ùdi ùfùmina ku ciibi cyà ku esètè ùfùmina ku cisàmbà
cyà Yudà. Ne Yêyè ùdi “Ntambwe wa cisàmbà cyà Yudà.”
71 Nènku tudi tujandula ne, mu diyiisha dyètù dìdì dilwa mu
dìndà emu, ne Yêyè ùcìdi ànu wàmba patòòke ne “Ntambwe wa
cisàmbà cyà Yudà, Muji, cibangidilu mene cyà Davìdì.” Davìdì

ùvwa mfùmù, Cyendèlèèlè. Ne Kilistò ùdi ùsòmba pa nkwasa
wa butùmbi wa Davìdì mu Bukalenge bwà bidimu cinunu,
mwikale Mfùmù wa Cyendèlèèlè. “Davìdì kààkupangilaku
mupinganyi nànsha.” Àlèluuyàh! “Davìdì kààkupangilaku
mupinganyi nànsha!” Nzambì ngwakalaya aci, kwamba ne:
“Davìdì kààkupangilaku mupinganyi nànsha, nànsha kakesè.”
72 Wêwè udi wamba ne: “Kadi bìshi bwà leelù ewu,
balumbulwishi bàà beena Yudà abu běpì?”
73 Yêyè ùcìdi ànu ne Dimiinu, Kilistò ùdi Mwan’Èndè
bilondèshìle mubidi. Kùdi mukwàbò musòmbe mwaba
awu. “Davìdì kààdyàkupangilakù mupinganyi nànsha.” Ncyà
bushùwà. Ne Kilistò ngudi “Ntambwe wa cisàmbà cyà Yudà”
awu kùdì Davìdì mufùmìne.
74 Mpindyewu, tudi tujandula ne bàvwa balami bàà ku
nkwasa wa ngâsà. Bàvwa bàtàngila nkwasa wa ngâsà. Cintu
nànsha cìmwè kacìvwà cifikaku to, cìvwa cisabuka bisàmbà
abi dyàmbedi kumpàla kwà kufikaci ku nkwasa wa ngâsà awu.
Muntu yônsò ùvwawitaba bwàkufilamwoyiwèndè, dînàmwena
Izàlèèlà yônsò mu kampònyì ùvwa wìtaba kufwà kumpàla kwà
ní ncinyi ní ncinyi kubwelacì mu kampònyì amu bwà kwangata
nkwasa wa ngâsà awu. Nènku mpindyewu tudi tujandula ne
cìvwa mbulondyanganyi bwà Dipungila Dikùlukulu.
75 Nènku mu bulondyanganyi bwà Dipungila Dipyadìpyà tudi
tusangana cintu cìmwècìmwè aci, cyà ne, nkwasa wa ngâsà
awu ùvwa mulama. Kaa, ndi ntèkemena ne nudi nucyùmvwa!
Nkwasa wa ngâsà ùcìdi ànu mulama, mucǐkàle ànu ne balami.
Tudi tujandula ne balami abu bàdi Maatààyì, Maakò, Luukà,
ne Yone, balamè Mukàndà wa Byenzedi, byenzedi byà Nyumà
Mwîmpè byenza munkacì mwà bàpostòlò, cìdì—Mukàndà wa
Byenzedi Bipyabìpyà byà Dipungila Dipyadìpyà. Ne bafùndi
bànaayi bàà Èvànjeelìyò ayi, Maatààyì, Maakò, Luukà, ne
Yone, bwônsò mbalama nkwasa wa ngâsà awu bwà kuleeja
ne n’Nzambì, Nyumà Mwîmpè leelù ewu. Mufùndu wônsò,
Maatààyì, Maakò, Luukà, ne Yone, yônsò wa kùdìbo neàtwè
mpàndà ku Èvànjeelìyò mulelèlà wa Mukalenge Yesù Kilistò ne
byenzedi byà Nyumà Mwîmpè.
76 Mpindyewu, patùdì tufika dyàmwàmwà dyà Aci dîbà adi kî
n’Yêyè to. Kàdi Ùdi ùtwà Mukenji mulelèlà nyama ku mikolo!
Mutùdì tusanganamuByenzedi 2:38, mùdìbi ne: “Nyingàlàlaayi,
nubàtiijiibwe mu Dînà dyà Yesù Kilistò bwà dilekelediibwa dyà
mpèkaatù yènù.”
77 Nènku leelù ewu mbangàte Dînà dyà “Taatù, Mwânà, ne
Nyumà Mwîmpè” bwà kubatiijiibwamù. Kakwènakù Mufùndù
bwà cyôcì aci to! Kakwèna mwaba wa kushìndamijilabo bìdìbo
bàmba to. Kakwèna—kakwèna cintu nànsha cìmwè bwà kulama
cyôcì aci to, cintu nànsha cìmwè! Wêwè udi wamba ne:

“Maatààyì ngudi mucyǎmbè.” Maatààyì mmuWùlamè. Maatààyì
28…1:18 mmwambè ne:

…dilediibwa dyà Yesù Kilistò dìvwa mu mùshindù
ewu: Pàvwà…mamwěndè Màriyà mubangila
kùdì Yòzefù, kumpàlà kwà kusangilabò pàmwè,
wàkasanganyiibwa ne dîmì dyà Nyumà Mwîmpè.

Eci cyônsò cyàkenjiibwa pàvwà…Yòzefù bayendè,
(èyowa’s) mwikale muntu mwakàne,…kàyi muswè
bwà kumufwìsha bundu, wàkeela meeji bwà—bwà
kumulekela mu musokoko, mu mùshindù ewu.

Kàdi pàcìvwàye wèlangana meeji pa maalu aa,
mònaayi, mwanjèlò wa Mukalenge wàkamumwènekela
mu cilòòtà, wàmba ne: Yòzefù, wêwè mwânà wa Davìdì,
kùcììnyi bwà kwangataMàriyàmukàjèèbè pàmwè neebè
to, bwalu cìdìye mwimìte munda mwèndè aci ncyà kùdì
Nyumà Mwîmpè.

78 Dîbà adi, Nyumà Mwîmpè ne Nzambì Taatù m’Muntu
umweumwe awu cyanàànà Ùvwa ne baataatù bàbìdì. Nwamònu
anyì? Pa nànku nudi numòna’s!

Ne yêyè neàlelèmwânà,…àmubììkìlè dînà dyèndè ne
YESÙ:…

…nènku eci kwenzeka, bwà kumòna mwà kuuja…
cyàkaakulàbo kùdì…mupròfetà,…

79 Nzambì ùvwa mwà kwikala neetù, bàmubììkìla ne
Èmanùwèlè, udi Nzambì awu, Taatù, Mwânà, ne Nyumà
Mwîmpè, mu Dînà dìmwèpelè (Yesù Kilistò) dìdì dìlama ciibi
bwà cilemà kacyènzeki.
80 Kùkaadi ndambù wa matùkù mu Chicago, kumpàla kwà
kasùmbù kàà bambi kàà mu Chicago, Chicago mutàmbe bunène
awu…Mvwa mumanyè…Nyumà Mwîmpè kunkàtamuna ku
tulu butùku ne kungambila ne: “Imànyìna lwà ku dìdìdiishì.”
Yêyè ne: “Kùdi kasùmbù kàà bambi ne bàdi bakulongolwela
cyàkudyà cyà mu dìndà.” Yêyè ne: “Wadìmuka, nebàkubùndùlè
pa bwalu ebu.”
81 Mêmè ne: “Twasàkidila, Mukalenge.” KundeejaYè mwaba
ùvwaci mwà kwenzekela.
82 Ki mêmè kuya kambila bambi kampànda, Mwanèètù
Carlson ne Mwanèètù Tommy Hicks, mùshindù mwinè
ùvwabi bifwànyìne kwikala. Mêmè kwamba ne: “Mwaba
unùdì balòmbeshe awu, kabyàkwikala nànku to. Netwìkalè mu
mwabamukwàbò.” Kumwambilamùshindù ùvwàDocteurMead
mwà kwikala musòmbe; mùshindù ùvwà muntu kampànda wa
bafììke mwà kubwela, kusòmbamùshindù kampànda; ne byônsò
pa bwalu abu.

83 Pashììshe mu dìndà adi, ki kwambabo…Mwanàànyì wa
balùme kungambilaye, yêyè ne: “Papa, uyààya kuntu kwaka mu
makòkyanganyi awu amu anyì?”
84 Ki mêmè kwamba ne: “Ncyàkuyamù bwà kukokangana to.
Ndi nyamù, mulaabììbwe kùdì Nyumà Mwîmpè, mwikale ne
Dîyì dyà Nzambì dììkala mwà kulama nkwasa wa ngâsà awu,
pàcìdìYe ànupù.”
85 Nànku patwàkafika kuntwaku, bangabanga mene ne
kupetabo mpùngà wa kukonka cintu nànsha cìmwè, Nyumà
Mwîmpè ùkaavwa mwakule naanyì, wàmba ne: “Mpindyewu ki
cikondo cyà kucyàmba ncyǎcì.”
86 Mêmè ne: “Ndi mumanyè bwà cinyi nudi kaaba aka.”
Ki mêmè ne: “Mpindyewu, Mwanèètù Hicks, ne wêwè ne
Mwanèètù Carlson, mutàngidi wa beena Kantu-ku-byanza bàà
beena Kilistò,” Mêmè ne: “bintu byônsò kabyèna ànu menemene
mùshindù ùvwà Nyumà Mwîmpè mungambile màyipì wàwa
anyì? Bwà ne kanwèna bapete cibambalu aci to, ne netwìkale lwà
mwab’ewu anyì?” Nènku ki kucìpetabo ànu mu dìndà amu. Ki
mêmè kwamba ne: “Mpindyewu tàngilààyi, muntu yônsò nyěwù
mutèèkììbwe ànumùshindù ùvwàYemwambe ne nebììkale awu.”
Mêmè ne: “Cintu cinùdì baswè kunkonka mbwà dibàtiiza mu
Dînà dyà Yesù Kilistò.”
87 Nènku patùdì…Nyumà Mwîmpè kubanga kwangata Dîyì
dyà Nzambì ne kuDìbuulula ne kuDyumvwija mùshindù awu,
mpàvwà musùmbà mujimà wa bambi bàà ba-trinitaires abu
basòmbe mwaba awu, bwòlwelangana byanza mwinshì mwà
mèèsà ne bàlabulangana ku byanza muntu ne mukwèndè ne
binsonji bibàpwekela pa matàma. Ne ndi muumvwe ne makumi
mwandamutekète ne bàbìdì bàà ku bôbò nebàpweke kuneeku ku
tabernacle eku bwàmêmè kubàbàtiizamuDînà dyàYesùKilistò.
88 Nkwasa wa ngâsà mmulama, nwamònu’s, Nyumà Mwîmpè
munkacì mwà kulama nkwasa wa ngâsà. Tudi ne cyà kucìlama
ànu menemene…Dîyì dyà Nzambì adi…baamìsànjeela
banène abu basòmbe mwaba awu, Maatààyì, Maakò, Luukà,
ne Yone, bàdi bàshindika cyenzedi cyônsò cyà Dipungila
Dipyadìpyà.
89 Nènku mpindyewu—mpindyewù, aci ki menemene cîmvwà
mwâmbe mu citùpà cyà kumpàla cyà diyiisha dyà mu dìndà
emu, tùcìlamààyi ànumwaba awu cilama kùdì Èvànjeelìyò. Nudi
numòna anyì? Nwamònu anyì? Cilamààyi ànu mwaba awu ùdì
Èvànjeelìyò ayi miCìlamè.
90 Mpindyewu, tudi tusangana muntwamu ne, bàvwa bàlama
nkwasa wa ngâsà wa Nzambì mu Dipungila Dikùlukulu; ne
mwômò amu, Maatààyì, Maakò, Luukà, Yone, bwônsò bwàbò.
Ne nànsha mene Ntambwe wa cisàmbà cyà Yudà wàkatèèka
mwoyi Wèndè panshì bwà kulama nkwasa wa ngâsà awu, ìkale
mumyamina kùdì Mashi Èndè Sungasunga. Nènku ki Yêyè awu

mwimane mu dìndà emu, leelù ewu, Mucìmunyi munène wîkala
mwà kupwekela ku Esètè dìmwè ditùkù ne twêtù netùMumònè.
91 Mpindyewu, tudi tubuulula lùkàsàlùkàsà, bwalu ndi
mumanyè ne kùdi mudimu wa dibàtiiza. Mukàndà mutwà
Bitampì mwandamutekète ewu ncinyì? Kaa, cintu cinène
kaayìpu’s wè! Nuvwakù bamòne mùdìbi byàmba apa ne: “Cìvwa
bìtampì mwandamutekète paanyimà pàà Mukàndà anyì”?
Ncintu kampànda…Kaa, Nzambì àtùkwàcisheku mpindyewu
ne àtùpèèsheku bukìtù, nènku pàmwǎpa nànsha ku tootooto
anyi ku ndandanda ndi mwà kunùùmvwijacì. Tàngilààyi,
eci kî ncifùnda mu Dîyì to, ncitwìbwe cìtampì paanyimà
pàà Dîyì. Mukàndà ùvwa mutwìbwe cìtampì kùdì bìtampì
mwandamutekète ebi. Bwalu busokoka bwônsò nkòòng bwà
Mukàndà mbutwìbwe cìtampì mu bìtampì mwandamutekète
ebi. Ewu ki umwewa ku nshapìtà mitàmbe bunène muMukàndà
wônsò nkòòng wà Bwàkabuulwibwà. Tàngilààyi:

Nènku ngààkamòna mu cyanza cyàbalùme cyà
ewu uvwa musòmbe pa nkwasa wa butùmbi
mukàndà mufùnfa munda ne… mufùnda munda
(Munda mmufùnda, ki citùdì tubala mu dìndà
emu.) ne…paanyimà, mutwa cìtampì ne bìtampì
mwandamutekète.

Pambèlu pàà Bible apu, cìdì Bible kàyì nànsha wàmba to,
ncitwa cìtampì munda emu ne bìtampì mwandamutekète: maalu
masokoka à Nzambì.
92 Mpindyewu, ncinyì aci? Mpindyewu, mònaayi. Cìtampì cìdi
cìleeja cintu cijikija, cintu kampànda cìkaadi cimana kuteeta,
cijaadika, ne pashììshe citwà cìtampì. Mpenyì pàdì…Tudi ne
cyeyà cyà lupàndù lwètù mpindyewu ku ditwìbwà dyà citampì
ne Nyumà Mwîmpè. Ki cyeyà cyà lupàndù lwètù ncyôcì aci.
93 Twanjààyibì kwalukila paanyimà kakesè. Ndi—ndi ne
Mufùndu mufùnda mwab’ewu, yàbûngì mene, ncyêna…
ncyâkupeta dîbà dyà kuyìlenga yônsò to. Kàdi twàlukilààyibì
mu Efèsò, katancì kakesè cyanàànà, bwà kubala…mu nshapìtà
wa 1 wa Efèsò, bwà nwamòna mwà kupeta dyumvwija dilelèlà.

Pôlò,mùpostòlòwaYesùKilistò ku diswa dyàNzambì,
kùdì bansantu bàdì mu Efèsò,…

94 Nènku, vùlukààyi ne, Yone wàkafùndila beena Efèso
mukàndà ewu, ku Efèsò ne beena lulamatu mu Kilistò, aba
bàdì Pôlò muyiishe ne mukoleshe, mudììshe ne Èvànjeelìyò.
Nwamònu anyì?

…Efèsò, ne kùdì beena lulamatu mu Kilistò…
95 Aba mbàkaadì mu Kilistò. Mmunyì mutùdì tubwela mu
Kilistò? “Ku Nyumà umwe nkutùdì bwônsò babàtììjììbwe mu
Mubidi wùmwè,” wùdì Mubidi wa Kilistò awu.

Ngâsà ìkalè kunùdì, ne ditalala, byà kùdì Nzambì
Taatù wetù, ne…Mukalenge Yesù Kilistò.
Nzambì ne Taatù wa Mukalenge wetù Yesù Kilistò

àbèneshiibwè, yêyè udimutùbènèshe nemabènesha ônsò
à nyumà mu myaba yà mu dyulu mu Kilistò Yesù:

96 Anjì elààyibì meeji ku bwalu abu mpindyewu! Yêyè
mmutùbènèshe ne ngâsà yônsò wa mu dyulu, mabènesha, patùdì
badisangishe mu Kilistò Yesù (bu beena kwitabuuja, Èkèleezìyà
musungula, mubììkìdììbwe bwà kupatuka, mutèèka ku luseke).
Mmutùtwemù cìtampì ku Nyumà Mwîmpè Wendè, nènku
mpindyewu ùdi munkacì mwà kutùbuulwila maalu àcìlwalwà
bwètù. Mpindyewu tukààdi ku bìtampì mwandamutekète.

Bilondèshìle mùdìye mutùsungùle twêtù munda
mwèndè kumpàlà kwà difùkà dyà dyulu ne buloba,
bwà twàmòna mwà kwikala bàà cijila ne katùyì cyà
dibandiibwa naaci…mu dinanga:
Mudyànjìle kutùlongolola ku ditèèkiibwa dyà bânà

kùdì Yesù Kilistò kùdìye yêyè mwinè, bilondèshìle
disànkà dîmpè Dyèndè Sungasunga…

97 Eci mmeeji malengapù kaayi’s wè! Tutùngunukààyi ànu
ne kubala katancì kakesè. Ndi muswè kupweka kaaba aka
nangananga ku mvensà wa 12, ne wa 13, wa 14:

Bwà twìkaleku ku disààmunyiibwa dyà butùmbi
bwèndè, twêtù bààkadyànjila kumweyemena Yêyè.
Mu yêyè munwàkeeyemena kàbìdì, paanyimà pàà

nwênù batèèleje dîyì dyà bulelèlà, ne évànjeelìyò
wa lupàndù lwènù: mu yêyè…paanyimà…nwênù
biitàbùùje, nwênù kutwìbwa cìtampì neNyumàmwîmpè
wa mulayì,

98 “Paanyimà pàà nwênù bamane kwitabuuja.” Kaa, mwanèètù
wa ba-Baptistes, mmunyì mûdìku mufwànyìne kwamba ne Aci
kî mmwômò nànsha? Wêwè udi wamba ne udi upeta Nyumà
Mwîmpè paùdì witabuuja anyì? Bààkamba ne: “Paanyimà pàà
wêwè mumanè kwitabuuja dîbà adi wêwè uvwa mutwìbwe
cìtampì ne Nyumà Mwîmpè wa mulayì.” Mònaayi:

Udi mwikale cyeyà cyà bumpyànyì bwêtù too ne ku
bupikudi bwà bìdì bu byètù bipikula, bwà kutùbweja mu
butùmbi bwèndè.

99 Mpindyewu, tudi tujandula dîbà adi ne cìtampì cìdi
cyùmvwija ne “ncintu cijikija kùdì Nzambì, cìkaadi cimana
kulongolola.” Nènku mwena kwitabuuja yônsò ùvwa mutwìbwe
cìtampì ne mulayì kacya ànu ku cibangidilu mene aku,
bwalu kumpàlà kwà difùkà dyà dyulu ne buloba tuvwa
badyànjila kulongolwela ditèèkiibwa dyà bânà. Kumpàlà kwà
buloba kubangabù! Kaa, ditèkemena kaayipù’s wè! Aci’s
cìdi cìtwìkishisha bashìmate ne batwìshììbwe’s. Lwongo bwà

musùùkà ùdi kawùyì mutakankaja eku ne eku, kàdi mwele
lwongo mu Kilistò, ditèkemena dyà ditwìshììbwe. “Mudyànjile
kutùlongolola kumpàlà kwà difùkà dyà dyulu ne buloba, bwà
ditèèkiibwa dyà bânà bàà balùme kùdì Yesù Kilistò.” Kaa,
bilenga be! Ndi munange aci cyà ne: “mudimu mujikija” kùdì
Nzambì.
100 Mpindyewu, ndekelaayi nnùtèèlèleku mukwàbò Mufùndu.
“Bwônsò bààkadyànjilàYe kumanya, Yêyè wàkabàbììkila;
bwônsò bààkabììkilàYe, Yêyè wàkabàbingisha; bwônsò
bààkabingishàYe, Yêyè wàkamana kubàtùmbisha.” Kubangila
ànu ku cibangidilu, Nzambì, mu meeji Èndè manène à kaàyì
mikàlu awu, wàkadyànjila kumòna Èkèleezìyà Wendè ne
kucìlongolola ku ditèèkiibwa dyà bânà ku Yesù Kilistò, bwà
kubàpèèsha Mwoyi wà Cyendèlèèlè ku ndekeelu kwà cikondo.
Cintu cilenga kaayìpu’s wè! Mwanèètù Neville, aci’s cìdi ànu
cyenza ne ntambe kudyùmvwa bîmpè bikolè. Kàdi wêwè? Kaa,
èyowà. Ditèèkiibwa ku Mashi à Yesù Kilistò!
101 Mpindyewu, mònaayi patùdì tutùngunuka apa. Mpindyewu,
tudi bamanyè ne cìdi ndijikij-…Tudi badyànjila kulongolola
kùdì Mwânà wa mùkòòkò. Nyumà Mwîmpè ùdi Cìtampì cyètù.
Cyeyà mbwena kwamba ne “bikwàbò bicìlwalwa.” Tudi ànu
ne cyeyà cyà Cyôcì aci mpindyewu. Cyeyà cìdi ànu mushinga
mudyànjila kufuta (Kaa, mùshindù ùdibi bilenga’s wè!), ànu
mushinga mudyànjila kufuta ùdì mucìlame ne ùcìkuba ne
ùcìshindamija mu mùshindù wà ne muntu nànsha umwe kêna
mwà kucìlenga to. Ki cyeyà cyà ditèèkiibwa dyètù ncyôcì aci.
Amen. Nyumà Mwîmpè ùdi mpindyewu cyeyà cyà Nzambì
mu myoyi yètù (batwìbwe cìtampì), ditèèkiibwa dyà bânà
nditwindile ku ndekeelu kwà njila. Bânà bàà balùme ne bàà
bakàjì bàà Nzambì!
102 Tuyaayi ku Mufùndu mukwàbò, ne lukàsà lwônsò, ndi
naawu mufùnda pa dibèji edi mwab’ewu. Loomò 8:2, ngeela
meeji ne ncilenga be. Mpindyewu, mu kulonga makèèlèlà awu,
mvwa bumvwàmufùnde ndambùwaMifùndumwaba ewu yîndì
muswè bwà kwikala kutàpakù dîsù.

…tudi bamanyè aci—tudi bamanyè ne bufùki bujimà
bùdì bùtwa mikèmu ne mu bisaamà byà pa kulela
pàmwè too ne mpindyewu.
Nènku kî ànu bôbù nkààyaabò to, kàdi ne twêtù pèètù,

bàdì ne misòmù yà Nyumà, ne twêtù biinè pètù tudi
tutwà mikèmu munda mwètù, bindile bwà ditèèkiibwa,
bwà kumanya, bupikudi bwà yêtù mibidi.

103 Kaa, nudi nucìmòna anyì? “Bufùki bwônsò bùdi bùtwa
mikèmu,” mwàkambà Pôlò. Bintu byônsò bìdi munkacì mwà
kutwà mikèmu. Tàngilààyi micì mùshindù udìyi yìlwangana.
Tàngilààyi bilòngò mùshindù ùdìbi bìlwangana bwà mwoyi;
ànu bwà mashika makolè kulwawù kubìshipa. Tàngilààyi micì

mùshindù ùdìyì yìlwangana bwà kulaminyina matàmbà ààyì
bwà kwimba matùmbi kùdì Nzambì. Nwamònu anyì? Bintu
byônsò, bufùki bwônsò, nyama yônsò, nyuunyi yônsò, mùshindù
ùdìyi yìbàfuka mulwishi lukàsà ne yìbùùka, bintu byônsò bìdi
munkacì mwà kutwà mikèmu. “Ne twêtù biine,” mwàkamba
Pôlò, “tutwàtwa mikèmu, pèètù, pàmwè naabì, bwalu tudi
bindile dipikudiibwa dyà mubidi wètù.”
104 Kàdi mpindyewu! Mpindyewu! Bààkenza nànku bidimu
byônsò abi too ne mpindyewu! Mpindyewu tudi ne cyeyà cyà
bumpyànyì bwètù! Kaa, ekèlekèle! Citùdì naacì ncinyì? Tudi
ne cileeji cyà ne Nzambì ùdi ne mwoyi. Tudi ne cileeji cyà ne
Nzambì ùdi neetù. Tudi ne cileeji cyà ne Nzambì kî mmutùlekèle
to, bwà ne tudi Bèndè ne Yêyè ngwetù, bwalu tudi (mu mibidi
yètù), twêtù mpindyewu tudi babwikile Nyumà Mwîmpè wa
Nzambì udi wela lubila ne: “Abba, Taatù.” Ne kakwèna cintu
nànsha cìmwè cìdì mwà kuumusha aci to. Tudi beelè lwongò mu
Kilistò.
105 Mpindyewu, micì yôyì kayèna naacì to, bufùki kabwèna
naacì to, kàdi nànsha nànku tucìdi ànu tutwà mikèmu
pàmwè naabì bwalu katwèna ànu banji kupeta kaabujimà kàà
ditèèkiibwa dyètù nànsha. Kàdi tudi ne cyeyà cyàdì, cyà ne
tudi balamùnyììbwe ku bintu byà pa buloba ne mpindyewu
balwè bânà bàà balùme ne bàà bakàjì bàà Nzambì. Tuvwa ne
cyà kwikala bantu bàà mùshindù kaayi? Kaa, ekèlekèle, patùdì
twela meeji ku cyôcì aci! Anjì elààyibì meeji ku bwalu abu!
106 Mpindyewu tudi ne cyeyà, nyumà wetù ùdi munkacì mwà
kutwà mikèmu bwà ditèèkiibwa, kàdi mpindyewu tudi ne cyeyà
cyàdì. Patùdì tupeta Nyumà Mwîmpè, ki cyeyà cyà ditèèkiibwa
dyètù mu kaabujimà anyì lupàndu mu kaabujimà. Kaa, bilenga
be! Ndi munange aci. Èyo.
107 Tudi bindìle kaabujimà kàà ditèèkiibwa. Eci necyènzekè
dîbà kaayì? Ku dibììkà dyà ku lufù dyà kumpàla. Ki dîbà
adi dììkala mibidi yètù ne cyà kushintuludiibwa kuumuka ku
bifùkììbwà byà bishààdile bitùdì ebi ne netwìkalè ne mubidi
mufwànàngane ne mubidi Wèndè Sungasunga wa butùmbi
ne: “Bwalu netùMumònè mùdìYe, ne netwìkalè bafwànàngàne
Nendè.” PàdìYe ùmwèneka, tudi tumweneka bafwànàngàne
Nendè. Netwìkalè ne mubidi bu Wèndè, mubidi wà butùmbi
mutùmbìshììbwe awu, ne ntàtu yônsò ne mvità byà mwoyi
nebìjìmine bìkabwele mu kaadibungi kakesè ne kutangalaka
bwà kabìcìyì kàbìdì mwà kwikalakù to.
108 Ne ntentà yà pa buloba mutùdì tutwìla mikèmu emu eyi,
tudi bindile cyeyà aci—cyeyà aci…bwàdikumbana dyà lupàndù
mu kaabujimà kààlù kulwalù. Kàdi mpindyewu mu ntentà
yà diima eyi tudi ne Cikampànda cìdì citwambila ne tukààdi
bamane kubììka ku lufù. Amen. Cyeyà ncinyi? Mmushinga
mukesè mufuta ùdì mucìlame, Mwanèètù Dauch. Ki cyeyà

aci’s. Mpindyewu, musangu kampànda tuvwa banangè maalu à
buloba, musangu kampànda tuvwa twenza mpèkaatù ne twenda
twenza bintu byà pa buloba, ne katùyì tucyùka Nzambì, tuvwa
kule Nendè, katùyì Nzambì, katùyì Kilistò, mu buloba emu;
mpindyewu, Nzambì wàkatùma Nyumà Mwîmpè Wendè ne ku
cyôcì aci tudi babàndìshììbwe kumutù kwà bintu abi. Tudi
mpindyewu ne cyeyà, cyà ne tudi bamanyè ne tudi buumuke ku
lufù bayè ku Mwoyi. Amen!
109 Mwaba ewu, ànu mûmvwà nteeta kuleeja eci mùshindù
ewu. Mwab’ewu ki ùdì ngènzàmpèkààtù yônsò ewu wèndela,
lwà mwinshi menemene emu. Mpindyewu, mwena Kilistò ùdi
ùbanda ndambù kutambidila ewu, ùdi ubànda kumutù kwà
cintakanyi cyônsò aci. Ki cyeyà cyà lupàndù lwèndè ncyôcì aci.
110 Mpindyewu, bwà nwamòna mwà kumanya dîbà…cìdì
bìkèènà-kumòna binwènzela. Nànku ndi ngambidilamù,
Nzambì ki mulumbulwishi wanyì, ncyenàku ne dijinga dyà
kupeta cikwàbò to. Bu mêmè mwà kucìpeta, nêncìlamine
bwànyì nkààyanyi, nwamònu’s, bwalu ndi mmòna cìdìci
cyènza. Bantu kî mbadilongolole bwà mudimu wà bwambi bu
nànku to, nànku awu mbîmpè ànu kubìlekela, nudi numòna’s,
kwalukila kaaba aka. Kàdi bu mêmè mwà kulwa cyàkàbìdì mu
budimi bwà bwambi, nêngììkalè mutangadiki. Kàdi tàngilààyi
kuneeku. Pa eci nùnku, mu kwalukila mu eci nùnku, lwà muulu
emu, nudi nubànda nukabwela mu byà mu Dyulu lwà muulu
emu. Udi usòmbela ànu lwà mu bipaapu abi amu. Udi uya
dyàmwàmwà dyà cintu kàna cyônsò cìdì muntu mwà kwelela
meeji, dyàmwàmwà dyà cintu kàna cyônsò cyà ku bintu abi.
Nènku bìdi bikufikisha mu myaba yà muulu ayi.
111 Kàdi, nudi numòna’s, mpindyewu tudi ne, ku Nyumà
Mwîmpè, cyeyà cyà bumpyànyì bwètù bwalu tudi
babàndìshììbwe kumutù kwà bintu byà pa buloba; ne tudi
twendela pa buloba, kàdi tudi kumutù kwà buloba! Éyì
Mwanèètù Neville, Nzambì ìkalèku ne luse ne àpèèshèku
Èkèleezìyà wa Nzambì udi ne mwoyi…
112 Patùdìku tukafika pa kaaba kàà kwela meeji ne èkèleezìyà,
èkèleezìyà mulenga kumòna, ne: “Tudi tuteeta kudìpàlakaja ne
bintu byà pa buloba. Tudi tuteeta kwikala ne cisùmbù citàmbe
bwîmpè cyà basketball citambidile cìdìbo naacì. Bìkèngela
twikale ne nzùbu mu—mutàmbe bwîmpè. Bìkèngela twìkale
ne dinaya dyà bunco ditàmbe bwîmpè. Bìkèngela twìkale ne
cikampànda ne cikansanga, anyì cikankènga.” Mòna’s, mmunyi
mutùdì mwà kuCìpàlakaja ne dibàlakana ne dyengelela dyà
buloba? Katwèna…Èvànjeelìyò kî ndyengelela to; Ùdi ditwà
dyà nsesè. Kùdì dishììlangana pankacì pàà dyengelela ne ditwà
dyà nsese.
113 Nwamònu’s, tudi ànu tunyunguluka, byenze bu mûmvwà
mwambe, twangata citàlù cìmwè—cìmwè ku ewu nzùbu wa

bitàlu kuya naacì ku mukwàbò, tushintakaja bidimba ne
bikwàbò byà mùshindù awu. Èè, bìdi ne dikwàcisha kaayi
kutùdì? Kàdi tudi tuteeta bwà ku cìvwija dibàlakana, tùleyì
twîmpè tunène, myaba mîmpè minène. “Bìkèngela tùpetè
citàmbe bwîmpè kutàmba ba-Méthodistes anyì citàmbe
bwîmpè kutàmba ba-Baptistes, nènku twêtù bwônsò tuteeta
kutembangana ne beena Kàtòlikè, eku twenza manàyì à mubèlà
ne mafestò ne didyà ne bisànkasanka, ne bikwàbò byônsò.”
114 Èkèleezìyà kêna mwà kudìfwànyikija ne maalu à pa buloba
to. Mmunyi mûdìku wêwè ne bisànkasanka byà èkèleezìyà wenù
mwà kudìfwànyikija neDiswa dyà ba-Francs-maçons anyì—anyì
ní nganyì wa ku bantu bàdì mwà kucyònkomojangana? Abi’s
mbyàbò bijèngù. Kudìdìngi kuteeta bwà kuya mu bijèngù byàbò
abi to.
115 Kàdi twêtù tudi ne Cintu kampànda cìdìbo kabàyì naacì
to! Tudi ne Yesù. Bôbò bàlwe kaaba aka pììkalabò baswè
cintu kampànda. Shààla mu Kilistò. Tudi ne Yesù. Bôbò
kabààkwikala…kabèèna mwà kupeta Yesù to too ne pàdìbo
bàlwa apa. Nènku patùdì tuya kwàka nàka, tudi tupàtuka mu
bijèngù Byèndè.
116 Kuteeciku kubàlakana to. Elà nsèsà! Nènku kwena mwà
kwela nsèsà to, bìkèngela ùCìlekelè cyelela nsèsà mu wêwè.
Wamònu anyi?
117 Kaammunyimùnyì kakesè aku, kakeenà kèèla nsèsà ne
bwalu nkaswè kwela nsèsà to; bwalu kàtu bulelèlà kèèla nsèsà,
kùdi cintu kampànda munda mwàkù amu cìdì cyela nsèsà. Cìdi
mu kôkù amu, ncyôcì ciine cìdì cìcyenza nànku, cintu kampànda
munda mwàkù amu ciikale ànu cyelela nsèsà mu kôkù amu.
118 Èè, ki mùshindù awu ùdìbi bwà Nyumà Mwîmpè. Kabyèna
bìkèngela bwà twikale bàà pabwètù, bashììlàngàne, kwikala
cikwàbò cintu to, dilekèlèle ànu cyanàànà ne ikala ne nsòmbelu
wa difwànà dyà Nzambì ne lekèlà ànu Nzambì ìkadilè ne
mwoyi munda mwèbè. Aci’s necyělè nsèsà bwà Èvànjeelìyò.
Nwamònu anyi? Kî nkubàlakana to; kubàlakana, aci’s cìtu
cifikisha tuunsoku ku ditupikila bintu mùshindù awu, cintu
cyônsò cìdì cìbàlakana eci. Nudi bamanye’s, tùtu misangu
yônsò ànu tutùpikila cintu kampàndà “cìdì cìbàlakana.” Kàdi
kwela nsèsà kùtu “kalolo kapòle polàà, kapòle kàà—kàà Nyumà
Mwîmpè.”
119 Mpindyewu tudi bindìle dibììkà dyà ku lufù adi. Èè,
mpindyewu, nudi bumvwè anyì? Amba ne: “Amen,” wêwè
muumvwa, cîndì njinga kwamba ku “cyeyà aci.” [Disangisha
dìdi dyàmba ne: “Amen.”—Muf.] Tudi…Tudi—tudi bamanyè ne
tukààdi bamanè kuumuka ku lufù bayè ku Mwoyi bwalu tudi
babàndìshììbwe. Tudi babàndìsììbwe kî nku twêtù nkààyetù to,
kàdi babàndìshììbwe ku bintu byà pa buloba, bwà kunanga
bantu bônsò. Nènku Nzambì mmutùnangè, ne tudi bacìmanyè.

Nènku tudi tutàngila nsòmbelu yètù ne tumòna ne Cintu’s
n’Nyumà Mwîmpè, bwalu katùcyèna kàbìdì tucyùka bintu byà
pa buloba to. Nwamònu anyì? Ki bwalu mbwôbù abu’s. Paùcìdì
ànu munangè maalu à pa buloba anyì bintu byà pa buloba, dîbà
adi dinanga dyà Nzambì kî ndyânji kwikala munda mwèbè to.
Nwamònu anyì? Kàdi paùdì kumutù kwà byôbì abi, dîbà adi udi
mumanyè ne udi ne bumpyànyì bwèbè, nwamònu’s, wêwè udi—
wêwè udi mu njila mutàngìle ku bupikudi bwèbè mu kaabujimà.
120 Nènku, mpindyewu, aci kacyàkulwaku to, nudi numòna’s,
too ne patwìkalà dyàmbedi…Dyàmbedi tudi ne cyà kumòna
Yesù. Nènku pààlwàYe, dîbà adi netwìkale ne mubidi
mufwànàngàne ne mubidi Wèndè ne netwìkale bafwànàngàne
Nendè. Èyo.
121 Mpindyewu, tudi tumòna cintu kampàndà cìvwà cijìmìne
kaaba aka, bwalu Bible mmwambè nànku, ne, mu Mukàndà
emu bwà ne—bwà ne mmutùpikule. Tudi bapikùdììbwe ku cinyì?
Ku cikampànda citùvwà ne cyà kwikala bajìmije. Kumpàla kwà
wêwè kwikala mupikùdììbwe, kùdi ne cyà kwikala cikampànda
kutùdì ne kupikudiibwakù. Ne bumpyànyì bwônsò butwàkadì
naabò bwàkamana—bwàkamana kupikudiibwa. Dîbà adi tuvwa
ne cyà kwikala ne cintu kampànda musangu kampànda citùdì
katùyì naacì mpindyewu to, kàdi cìdì Mwânà wa mùkòòkò ewu
mulwe kupikula. Nwamònu anyì? Tuvwa ne cintu kampànda
kutùvwà bajìmìnyinekù.
122 Mpindyewu mònaayi. Citùdì bajìmìje ncinyì? Èè,
byàkapèèbwa Adàmà bwà kwikalaye ne Mwoyi wà Cyendèlèèlè,
pàvwàye ànu ùdya kuMucì awu ùvwa neMwoyi wà Cyendèlèèlè.
Nènku tudi tumòna kàbìdì ne Adàmà ùvwa…yêyè—yêyè
wàkapyàna buloba. Ùvwa…bu kaaNzambì kakesè pa buloba.
Buloba bùvwa bwèndè. Bintu byônsò bìvwa bifìdììbwe mu
cyanza cyèndè, ùvwa mwà kwenza naabù cyônsò cìvwaye
muswè aci. Yêyè wàkabwìnyika dînà, ne wàkabùtwa dînà, ne
kwenza cyônsò cìvwàye muswè aci. Ùvwa bulelèlà mwânà wa
Nzambì.
123 Mpindyewu, mu cibùlà, Adàmà wàkajìmijaku mukàndà wà
bwena cintu. Wàkabùjìmija ne Sàtaanà kubwàngata. Sàtaanà
wàkangata mukàndà wà bwena cintu. Adàmà ùvwa mwena
lulèngù, ne yêyè kààkapikula makenji èndè to bwalu kàvwa
mwà kupikula makenji èndè nànsha. Kàdi Sàtaanà, uvwa
kàyì mwenabù mu bushùwà, kàdi ki udi naabù, yêyè’s ki
kaanzambì kàà buloba ebu. Bible ngudi mwambè nànku.
Yêyè ngudi mubwangate. Kî nne bwalu yêyè—yêyè—yêyè ùdi
naabù menemene bilondèshìla mikenji to, kàdi mmubwangate.
Mpindyewu nudi nucyumvwa anyì? Sàtaanà mmubwangate,
mmubùlame mu cyanza cyèndè. Lufù lùdi mu cyanza cyèndè,
buloba bùdi mu cyanza cyèndè, buloba mbwèndè, ditùnga ne
ditùnga dyônsò ndyèndè, ùdi ùlombola ne ùkòntonona buloba
bujimà ne bintu byônsò pa buloba. Sàtaanà ùdi wènza nànku!

124 Kàdi Nzambì twasàkidila katwèna bàà pa buloba to.
Nwamònu anyì? Pa nànku ki—ki bwalu mbwôbù abu’s.
Nwamònu anyì? Nènku twêtù tudi…Ncyêna ngàmba
Èkèleezìyà to; yêyè kàtu ùkòntonona Èkèleezìyà to. Yêyè
ùdi ùkòntonona maalu à pa buloba. Wàkamba ne bìvwa byèndè,
ne yêyè ùdi kaanzambì kàà bàà pa buloba. Yesù wàkamba ne ki
cìvwayè, ne bìdi nànku. “Yêyè ùdi kaanzambì kàà buloba ebu,
mmufofòmèje mêsù à bantu,” nzambì wa buloba ebu. Yêyè ùdi
Nzambì wa mu Dyulu. Ne patùdì twakulangana apa yêyè kî
mmwenabu mùdìbi bilòmbììbwe to. Yêyè kî mmwenabù to.

125 Kàdi yêyè wàkabùjìmija…ne Adàmà wàkajimija mukàndà
wà bwena cintu bwàcì, bwà eci, cintàkanyi cyônsò citùdì naacì
eci, Mwoyi wà Cyendèlèèlè ne bumpyànyì bwà buloba. Yesù
wàkamba, mu Maatààyì 5 ne: “Dyàkalenga ndyà bapòle bwalu
nebàpyane buloba.” Nwamònu anyì? Mpindyewu, katwèna naacì
mpindyewu to.

126 Nènku, tàngilààyi, kabùvwa kùdì Adàmà anyi umwe wa ku
mamiinu èndè nànsha. Dimiinu dyà Adàmà kakùyì mpatà to
dyàkajìmija bintu byônsò, dyôdì pààdì. Kî byà ndimiinu dyà
Adàmà adi to. Nànsha twêtù bateete bwà kulengeja buloba ebu
bìshi, ne nànsha twêtù bateete kwasa nzùbu minène mîmpè ne
bikwàbò byà bishi, kabùcyèna ànu bwà dimiinu dyà Adàmà
to. To, mukalenge. Kî mbwanji kwalukila kùdì dimiinu dyà
Adàmà to, to, mukalenge, bwalu Sàtaanà mmubùnyenge mu
kaabujimà, mubùlame ne mukàlàme naabù. Bushùwà! Bwalu
Adàmà wàkabùjìmija.

127 Mpindyewu, kaa, ekèlekèle! Èyowà’s, bintu bûngì cyanàànà
bìvwamwà kwambiibwa. Ncyêna—ncyèna ànumuswe kwangata
dîbà dyàbûngì mpindyewu nànsha, pa nànku tudi ne cyà
kubàtiiza. Èyo.

128 Yêyèmmubwangate kàdi kî mmwenabùmùdìbi bilòmbììbwe
menemene to, Sàtaanà awu’s. Pàvwà mwenabù menemene—
mwenabù menemene—mwenabù mubùjìmìje, kùdi ànu
mùshindù ùmwèpelè ùdìbu mwà kupikudiibwa. Mpindyewu,
awu’s nkùdì cilongo cyà mu dîsù, ki umwèpelè uvwa mwà
kubùpikula mùdìbi bilòmbììbwe. Mpindyewu, mu bushùwà
bwà bwalu, tudi ne eci mu dilediibwa dyà kùdì virgo dyà Yesù
Kilistò.

129 Mpindyewu, ndi muswe kwamba cintu kampànda mwaba
ewu. Cintu cyà kumpàla citùdì baswè kwalukidila, ncyà ne,
twêtù baalùkile mu—mu Dipungila Dikùlukulu emu, Ngeela
meeji ne ndi mucìfùnde kaaba aka mwaba kampànda, Lewìtìkì
25. Mu Lewìtìkì 25:23 ne 24, nudi mwà kupeta mikenji yà
bupikudi, nwênù bàdì bàfùnda abu. Bwà kupikula cintu kàna
cyônsò pàdì muntu kampànda…Pààkapèèsha Nzambì Izàlèèlà
bwèndè…kwabanyina buloba bwèndè ku cyanza cyà Yoshùwà,

cifuku cyônsò nemuntu yônsòwàkapèèbwa bulobamwaba ùvwà
bânà bèndè bapyàne cìvwà cyèndè—cyèndè citùpà.
130 Mpindyewu, bu muntu awu mushààle mupèlè ne mujìmìje
ní ncinyi cyônsò kùdì mukwàbò, ewu…nènku mùshindù
ùmwèpelè ùvwàci mwà kupikudiibwa ùvwa nku cilongo cyà mu
dîsù. Kàdi cìvwa ànu ne cyà kwalukila ndekeelu wa byônsò.
Muntu ewu ùdi ànu ùcìlama bwà mukùngùlù kampàndà wà
cikondo. Cìdì ne cyà kwalukidila mwenacì wà ku cibangidilu
awu. Cyà bushùwà! Cìdi ne cyà kwalukidila mwenacì wa
ku cibangidilu awu. Kùdì…bôbò bàà mu cifuku cyà Yudà,
byôbì biikale…Yêyèkù kàdi eci cyabanyina tatwěndè, dîbà adi
cìvwa cyèndè, anyì cilongo cyà mu dîsù kampàndà cìvwà mwà
kucyàngata. Kàdi, mpindyewu, muntu nànsha umwe mùdìbi
bilòmbììbwe kàvwa mwà…Bàvwa mwà kucìlama, bàvwa mwà
kulamapù mikàndà yà bwena cintu. Bàvwa mwà kulamina
mikàndà yà bwena cintu too ne pàvwà dibànza difuciibwa, kàdi
pàvwa muntu mukùmbànyìne ulwa, muntu uvwa ne…
131 Twambebi, cileejilu, bu mêmè mwikale mwena katùpà
kampànda kàà buloba kàdi kukàjìmija, ne mêmè kukàsùmbisha
kùdì Mwanèètù Neville udi mwikale wa mu cifuku cikwàbò, cyà
Yudà, anyi pàmwǎpa mucìsùmbishe mwenyi. Ne yêyè mushààle
mwenacì mùdìbi bilòmbììbwe, mushààle mwenacì, ùdi mwà
kubwelamù ne kucìdimisha ne kwangata bìdì bipatukamù
abi, ne bikwàbò, kàdi bulelèlà ùdi ànu mulame mikàndà yà
bwena cintu. “Kêna mwà kushààla mwenacì to,” aci ki cìvwà
mukenji wà mu Izàlèèlà. Mpindyewu nudi nubala mu—nubala
mu Lewìtìkì 25, nènku nenùmòne ne kabàvwa mwà kushààla
beenacì mùdìbi bilòmbììbwe to; yêyè ùdi ànu mucìlame nàka.
132 Èè, mpindyewu, cileejilu, mwanàànyì wa balùme ùvwa
muswè…Billy, udi paanyimà pààpa wàwa, muswè kwangata
wanyi…kulwa kusùmba buloba ebu. Èè, dîbà adi, pììkala
mwenyi awu anyì Mwanèètù Neville anyì—anyì muntu
kampànda mukwàbò mushààle naacì, mwikala mulame
mikàndà yà bwena cintu bwàcì abu…Mpindyewu, pììkalabi
ne ewu ki uvwa cilongo cyànyì cìvwà cilonda, ùvwa mmashi
à ku mêmè, yêyè kàvwa mwà kushààla mucìlame ntàntà
mule to. To, mukalenge. Bìvwa bìkèngela àcìlekèlèlè, èyowà’s,
mukalenge, pàvwa ànu mushinga awu ùfuciibwa, pàvwaye
umupèèsha, twambe ne, ndola binunu makumi àbìdì ne bìtaanu
bu mushinga wa citùpà cyà buloba aci.
133 Èè, dîbà adi, ambà tǔng, Mwanèètù Tony mmufwànyìne
kulwa e kwamba ne: “MwanèètùNeville,Mêmè nênsumbè citùpà
cyà buloba cyà Mwanèètù Branham.” Kàvwa mwà kucyènza to.

Mwanèètù Neville ùdi wàmba ne: “To, mukalenge, ncyêna
muswè kucìsùmbisha to.”

“Èè, ncinyi cyûdì mufwànyìne kucìfìdila?”
“Binunu makumi àbìdì ne bitaanu.”

“Èè, nênkupèèshè—nênkupè binunu makumi àsàtù ne
bìtaanu. Nênkupèèshè cikampànda.”

“Cyûdì muswè nànsha cyôcì cinyì. Ncyêna muswè
kucìsùmbisha to, nêncìlamè.”
134 Kàdi Billy Paul ùvwa mwà kulwa kwamba ne: “Ndi muswè
bwà kwangata cintu cyà Papa wanyì, binunu byèbè makùmi
àbìdì ne bìtaanu mbyôbì ebi.” Bìvwa bìkèngela àcìlekele ciye.
Ncyà bushùwà, bwalu aci’s ki cìvwà mukenji.
135 Kaa, Àlèluuyàh! Hmm! Ndi ntèkemena ne nwênù beena
Kilistò nudi nucìmòna. Twêtù tudi mukèlè wa buloba. Nzambì
ngudi mufile eci kùdì bânà Bèndè. Yêyè wàkatùpèèsha
bukòòkeshi pa bufùki bwônsò, pa nyama yônsò, pa mwoyi
wônsò myaba yônsò. Kàdi Adàmà, tatwêtù, wàkabìjìmija
kuyabì kùdì Sàtaanà. Kàdi cìdi cìkeeyeka penyi? Kùdì Mwenacì
menemene, Nzambì Wàkacyènza awu. Amen!
136 Kabyèna bikemesha to pààkamba Yone ne yêyè “wàkadila
bujindejinde,” bwalu kàvwa mwà kusangana muntu nànsha
umwe uvwa mukùmbànyìne bwà kucìpikula to. Muntu awu ùdi
ne cyà kwikala mukùmbànyìne. Yone kwamba ne: “Mêmè kudila
bujindejinde pàvwaku kakùyì muntu uvwa mukùmbàne mwà
kwangata Mukàndà anyì kuWùtàngila anyì kukùtulula bìtampì
byàwù.” Yêyè ne: “Kî…Muntu nànsha umwe mu Dyulu, muntu
nànsha umwe pa buloba, muntu nànsha umwe mwinshì mwà
buloba, muntu nànsha umwe ní mpenyi ní mpenyi.”
137 “Muntu nànsha umwe.” Mpindyewu, yêyè kààkadyombola
Banjèlò to. Vùlukààyi ne, buloba ebu kabwàkafìdiibwa kùdì
Banjèlò to. Eci’s mbumpyànyì bwà muntu. Ngabùdyèlè
ùvwa mukùmbànyìne, bushùwà; muntu mukwàbò ùvwa
mukùmbànyìne, Mikàèlè ùvwa mufwànyìne kwikala
mukùmbànyìne. Kabìyì bu…Ùvwa mufwànyìne kwikala
mukùmbànyìne bwà kucyènza. Kàdi kakùvwa muntu
mukùmbànyìne to. Nwamònu anyì? Ki Yone kuboobolayè
cibòòbò wa mwadi.
138 Muntu kampànda wàkamba ne: “Mbwalu yêyè
kààkadisangana mukùmbànyìne to.” Kabyèna nànku to.
Muntu awu ùvwa mwinshì mwà bwenzeji bwà Nyumà Mwîmpè,
kàvwa mwà kwenza cilèmà cyà mùshindù awu to. Kàdi yêyè—
yêyè ùvwa…yêyè—yêyè ùvwa—yêyè ùvwa…Kàvwa ànu
mukùmbànyìne yêyè mwine to, kàvwa mufwànyìne kupeta
muntu mukùmbànyìne to.
139 Pa nànku ànu dîbà adi kwambaye ne: “Mukulu kupatukaye
anyì mwanjèlò wa dikàndà, kwambayè ne: ‘Kùdidi mwadi
to, bwalu Ntambwe wa cisàmbà cyà Yudà,’” (Amen!) “‘Muji
wà Davìdì, Yêyè mmutàmbè bukole!’” Amen! “‘Mmucìmùne,’”
mu ngaakwìlù mukwàbò ne. “‘Mmukùmbànyìne kwangata
Mukàndà!’” Amen.

140 Vùlukààyi ne, yêyè kàvwa mwanjì kuMumòna too ne mu
cikondo eci to. Bwà cinyi? Ùvwa musòmbe pa…musòmbe
pa Nkwasa wa butùmbi muntwamu, Nkwasa wa butùmbi
wa Nzambì. Ùvwa munda mwà mwaba wà cijila. Kàvwa
muMumòne too ne dîbà adi to, nànku Yone ùvwa ùtèkemena
kumòna Ntambwe ù—ùpàtuka, kàdi wàkamòna Mwânà wa
mùkòòkò!
141 Ki bwalu mbwôbù abu’s, bânà bèètù. Ku bupòle, ku kalolo,
ku Nyumà Mwîmpè nkutùdì tucìmuna. Kî nkampànda munène
wa mfyondo wa mamanya makolè à mu mutù to, kàdi ewu udi
mwà kudìpwekesha awu ki muntu udi ucìmuna. Muntu udibo
mwà kuyoobeshiibwa eku ne eku cikolà ushààla ànu musadidi
wa Kilistò, s’ki mucìmunyi awu’s.
142 Mpindyewu, wàkamba ne: “M’Mutàmbe bukolè. Ne
Yêyè mmukùmbànyìne bwà kwangata Mukàndà awu ne
kuWùkangula ne kulamuna bimanyishilu byàwò.”
143 Mpindyewu, netùjandule paanyimà pàà katancì, pàmwǎpa
kî n’leelù ewu to, kàdi bìdì bìtampì mwandamutekète ebi
bilamine, ne cyàkenzabì.
144 Mpindyewu, twàngatààyi ndambù pa “bupikudi.” Kumpàlà
kwà—kumpàlà kwà muntu ewu kufwànyina kwikala…
kufwànyina kupikula, cintu cyà kumpàla, bìvwa bìkèngela
kwikalayè mukùumbànyìne, bìvwa bìkèngela kwikalayè
muntu wa mùshindù mujaalàme. Pa nànku eci cyàkakùmbana
pààkalediibwà Yesù Kilistò, dilediibwa dyà kùdì virgo, bwalu
Yêyè ùvwaNzambì. Yêyè ùvwaNzambì Yêyèmwinèmuvwijììbwe
muntu, Ùvwa Nzambì mu mubidi wà buntu. Byàkakèngela bwà
kwikalaYe mukùmbànyìne; ne Mashi à kazeeza à Yesù Kilistò
àkamuvwija mukùmbànyìne. Mpindyewu, tudi tusangana
ne, panwìkala baswè kuya ku Mufùndu wàcì, wà Peetèlò wa
Kumpàla 1:18 too ne ku 20, panwìkala nufùnda Mifùndu
ayi. Byàkakèngela bwà kwikalaYe mukùmbànyìne. Ne Yêyè
ùvwa mukùmbànyìne, bwalu Yêyè wàkavwàla mmwènekelu wa
muntu. Wàkalwa muntu, Nzambì wàkalwa cilongo cyètù. Nènku
apu tudi tusangana dîbà adi ne citùpà cilenga ncyà Yèhowàh
Nzambì muvwijiibwa mubidi ne kusòmbela munkacì mwètù bu
Ewu uvwa mukùmbànyìne. Amen.
145 “Yêyè wàkatàmba bukolè.” Nzambì wàkavwàla
mmwènekelu wa mubidi wà buntu, Wàkalwa pa buloba,
wàkalediibwa mwânà mukesè wa mu dibòko ne kwendakana
munkacì mwètù. Ne ku Mashi Èndè à cijila Yêyè wàkatàmba
bukolè.
146 Mpindyewu, mu Dipungila Dikùlukulu, mmunyi mùvwa
muntu ne cyà kukobola bìdì bu byèndè, ùvwa wenza cinyì? Ùvwa
wàngata mukùlù, bakùlù dikumi, ne uya ku ciibi cyà musòkò
bwà kwamba cìvwàye wènza aci, bwà kupikula cyàkadìye
mujimije, ne uleeja ne yêyè mene nganyì, nènku ùvwa ufila

bujaadiki. Tudi tusangana bwalu bulonda bulenga mwaba ewu
(Ànu mûmvwà mufùnde tuntu tukesè kaaba aka bwà…bwà
ncîlù kubùpwa mwoyi to, bu mùdì mijilu mintàndàbale mu
dìndà emu.) bwà Luutà, cilongo ne Boàzà. Tuvwa bacìyiile kî
nkwanji kupita ntàntà mule to. Ndi muswe mpindyewu bwà
nwênù kumòna bitùpà bìsàtù byà diikisha edi.
147 Ndi muswè bwà numòne diikisha dyà Èkèleezìyà, ànu cintu
cìmwècìmwè aci menemene. Mpindyewu, tàngilààyi. Mwaba wa
kumpàla wutùdì tusangana, bu mutùdì bwônsò bayiile diyiisha
adi dyà ne: Cilongo Cipikudi, Nzambì wàkavwijiibwa mubidi
bwà kulwa Mupikudi. Ùvwa n’Yêyè awu mu nshapìtà mwi5—mu
nshapìtà mwi5. Wàkamba ne:

Nènku kakwàkadi muntu nànsha umwe mu dyulu,
nànsha pa buloba, anyì mwinshì mwà buloba,
uvwa mukùmbàne bwà kukangula mukàndà, anyi
kuwùtàngila.
Ki mêmè kudila bikolè, bwalu kabààkasanga muntu

nànsha umwemukùmbànyìne bwà kukangulaMukàndà
awu anyì kubala—anyì kubala mukàndà awu, anyì
kuwùtàngila.
Nènku umwe wa ku bakùlù wâkangambila ne: Kùdidi

to: mòna, Ntambwe wa cisàmbà cyà Yudà, Muji wà
Davìdì, wàkatàmba bukolè bwà kukangulamukàndà, ne
kukùtulula bìtampì byàwù mwandamutekète.
Yêyè ki Umwepelè, Yêyè ki Mwinè utùdì bindìle.

148 Mònaayi mùshindù ùvwa Luutà…mùshindù…ne Naòmì,
Boàzà kàdi’s ki cimfwànyì cipwàngàne. Mwàkashìyà Naòmì
èkèleezìyà mu cikondo cyà lukòta, kushiya ditùnga, kuyaye mu
buloba bwà beena Moàbà bwà kusòmbamù ne kushikamamù.
Yêyè kujìmija byônsò byàkadìye naabì. Nènku pààkamanaye
kuya, bàyendè, Elimelekè, kufwàye pàvwàbo basanganyiibwa
kuntwaku apu, ki kwenzekabi ne bumpyànyì bwèndè buye kùdì
muntu mukwàbò. Dîbà adi patùdì tulwa…pààkaalukilàye,
wàkalwa ne nsongààkàjì mulenga wa beena Moàbà mukàjì
mukàmbà. Nènku Boàzà mmwenze ànu umòna mukàjì
mukàmbà ewu, cifwanyikijilu cyà Kilistò, cyà pa mwoyi
kumwaba bwèndè. Ki kumunangaye. Nànku, byàkakèngela bwà
yêyè kupikula, mùshindù ùmwèpelè ùvwaye mwà kumupetela
bwà kwikalaye mukàjèndè ùvwa nku dipikula cìvwàmwanààbò,
Elimelekè, mujìmìje.
149 Nànku ki dîbà adi kukonkaye mwanààbò mukwàbò awu
ní ùvwa mufwànyìne kucìpikula, wa pabwîpì mumutàmbe
yêyè, kàdi awu kàvwa mwà kucyènza to. Ki kupwekaye bwà
kwenza cileejilu cipwangàne cyà mikenji yà Nzambì. Kuyaye
ku biibi byà musòkò ne kukòpola cisàbaatà cyèndè, ne kwamba
ne: “Leelù ewu bìmanyike ne ndi mupikùle byônsò byàkadì
naabì Naòmì abi. Byônsò bìdiye naabi, cyônsò cyàkajìmija

Elimelekè (mwanèètù), mpindyewu mêmè ki cilongo cyà mu
dîsù, nènku ndi ewu udi mwà kucìpikula ki pândì mulwe
kucìnana apa. Pììkalaku muntu kampànda mwab’ewu udi
mwà kuleeja kabingìla kajaalame, anyì muntu kampànda wa
pabwîpì kuntàmba mêmè, àdìtèèje tumanye.” Nènku bantu
bwônsò kushààlabo bapùwa. Ki kukòpolaye cisàbaata cyèndè ne
kucyèlayemuulu bu bujaadiki ne: “Ndimupikule cyônsò cyàkadì
naacì mwanèètù, Elimelekè, aci.” Bwà cinyì? Yêyè ùvwa cilongo.
Ùvwa cilongo cipikudi. Kaa, mùshindù mwinè ùdìbi bilenga’s
wè! Mbwalu bulonda bulenga bwà dikèma’s.

150 Nènku pashììshe, cikondo cyônsò eci, Luutà ùvwa mwikishe
ne mwindile bwà kujandula mùvwàci mwà kujika. Pashììshe
kwalukilaye, kakuvwaku muntu uvwa mwà kufila bujaadiki
bwà bùcìpììsha to. Kwalukilayè e kwangata Naòmì…ne
kwangatayè Luutà, mwânà wa bakàjì mulenga wa beena Moàbà
awu, ne kusèlanganabò ne kusòmbelabò mu bumpyànyi abu.
Mbwalu bulonda bulenga kaayipu’s wè!

151 Kùdi bitùpà bìsàtù byà Luutà. Luutà—Luutà, ùpàngadika;
ùvwa ùpàngadika ní ùvwa mufwànyìne kwangata dipàngadika
anyì to, bwà kwalukila kwàbò kumulela (ànu mùdì
Èkèleezìyà amu). Luutà, ùkwàta mudimu; pààkapàtukàye
bwà kupùmbulula. Luutà, wìkisha; ki cìdì Luutà munkacì
mwà kwenza mpindyewu (Èkèleezìyà). Mpindyewu Luutà,
mufucììbwe; mpindyewu ki mwaba awu, anyì, cintu cìdì cìlondà
cyènzeka (ki difutu dyà Èkèleezìyà).

152 Mpindyewu, katwènamwà…Ncyêna ne dîbà to, bwalu nudi
ne mudimu wà dibàtiiza ne tukààdi mpindyewu dîbà dikumi ne
ùmwè ne tusunsa dikumi ne tùtaanu. Kàdi pàmwǎpa netwàngatè
eci mu dyàlumingu dìlwalwà edi anyì mu dyàlumingu kampànda
dikwàbò mu matùkù àcìlwalwà, bu Mukalenge mwà kwanyisha.
Nènku ndi muswè kwangata eci eci, bwà kuleeja nsèngu
mwandamutekète eyi ne mêsù mwandamutekète, ne menemene
bìtampì mwandamutekète abi, midimu mwandamutekète yà
bwambi, banjèlò mwandamutekète bàà èkèleezìyà, mìtootò
mwandamutekète, ne…Kaa, ànu bikesè ebi…

153 Nènku cintu cyônsò nkòòng ncidìswikile ànu mwab’ewu.
Èyowà’s, mukalenge. “Bìkèngela ìkale mukùmbànyìne,” nànku’s
Yesù mmukùmbànyìne. Ku dipingana Dyèndè netùsànke bikolè
byà menemene bwà kaabujimà kàà mabènesha à bupikudi.
Bapòle nebàpyanè buloba. Balùme ne bakàjì nebààlukile:
bânà bàà balùme ne bàà bakàjì bàà Nzambì. Nènku cikondo
cyà Bukalenge bwà bidimu cinunu bujimà necibange. Ncintu
kaayipu cilenga’s wè!

154 Ne Mwanjèlò wa dikàndà ne dîyì dikolè, ukobola ne: “Udi
mukùmbànyìne nganyi? Nganyì udi ne bukolè bwà kwenza cyôcì
eci?”

155 Ki pashììshe mukùlù awu kwambayè ne: “Kùdidi mwadi to,
bwalu Ntambwe wa cisàmbà cyà Yudà, Yêyè mmukùmbànyìne
ne Yêyè mmucìmùne.”
156 “Ne kwangataYè Mukàndà ne kubuululaYe Mukàndà
ne kulamuna bìtampì byàwù.” Kacya Yêyè kààkambaku
cyàkabènzekela to. Patùdì tukalenga bìtampì mwandamutekète
abi bikàngudììbwe ànu lwà mu Bible amu, tàngilààyi
cyàkenzeka. Ànu mu Mukàndà mutwa bìtampì
mwandamutekète mutùdì tubwela mpindyewu emu ewu,
ngudi mulame bwalu busokoka bujimà bwà mabènesha ônsò à
bupikudi àNzambì. Vùlukààyi ne, Yêyè ùdiMwânàwamùkòòkò,
Yêyè ki Umwèpelè wâkacìpikula awu. Nènku, nwavùlukaayi ne,
mmutwà bìtampì lwà paanyimà pàà Mukàndà, kî mmufùnda
munda amu to. Mmutwà bìtampì lwà paanyimà, kàdi kî
mmufùnda lwà munda amu to. Nènku Yêyè ki uvwa Umwèpelè
uvwa mukùmbàne bwà kukàngula Mukàndà awu mene anyì
kubuulula Mukàndà anyì kubuulula bìtampì, Umwèpelè uvwa
mwà kucyènza.
157 Nànku eci’s ncintu pa bule, mbafwànyìne kukòkangana
pa bwalu ebu mwaba ewu, pa cìdìwu, kàdi, Yêyè’s ki
Umwèpelè udi uWùmvwija mu bunzambì. Kàdi lwà paanyimà
apa kakwèna muntu nànsha umwe udi mwà kucyumvwija
to. Abu mbumutàngile Yêyè ne ànu Yêyè nkààyende, ne
Yêyè ki Umwèpelè udi mwà kubuulula maalu masokoka
mwandamutekète awu. Kàdi tàngilààyi mùdì kantu ne
kantu kààcì kiikale mu bupikudi, mùshindù ùvwa Èkèleezìyà
mupikùdììbwe ne cììkala dipikudiibwa.
158 Kaa, twanjààyi ànu kuMunanga ne myoyi yètù yônsò,
kwenza cyônsò citùdì mwà kwenza aci.
159 Mufùndi kampànda ùvwa ufùnda bwalu bulonda kampànda.
(Kumpàla ànu kwà mêmè kujikija ne kwalujila Mwanèètù
Neville masangisha.) Nudi nusànka ne Bwàkabulwibwà anyi?
Kaa, même’s ntu muBùnangè. Twangàci ànu mvensà yìsàtù yà
cyôcì aci mu dìndà emu, kàdi netùcyǎngàtè cyàkàbìdì. Mònaayi.
Tudi ànu…
160 Mufùndi kampànda ùvwa ufùnda mukàndà kampànda pa
bwalu bwà nsongààkàjì wa citende uvwa uteeta bwà kupeta
Nzambì.
161 Nènku misangu mivule yitùdì tukebangana ne Nzambì
ne tukeba Nzambì, ne pììkalàbi ne Nzambì ùvwa ànu myaba
yônsò ne wêwè…Ùvwa ne munène menemene…Èè, bu
ne Yêyè ùvwa ne nkwasa munène menemene wa butùmbi
musòmbe kaaba aka mwaba kampànda, dîbà adi’s bantu
bônsò mbafwànyìne kwitabuuja Nzambì. Bu Nzambì musòmbe
pa nkwasa wa butùmbi munène mwaba kampànda ewu;
wàmba ne: “Yêyè mmusòmbe mu cimenga kampànda eci ne
ki Yêyè ewu. Ki Nzambì ewu nènku ndààyi kùdìYe. Yêyè ùdi

ànu mwà” [Mwanèètù Branham ùdi ùtuuta cishòndò—Muf.]
“kucìkùdimuna mùshindù kampànda,” mòna’s, bantu bônsò
bàvwa mwà kuMwitabuuja. Dîbà adi diitabuuja’s dìvwa
difwànyìne kwikala cintu patùpù. Kabìvwa kutùkèngela
bwà kwikala ne diitabuuja nànsha dyà kânà to dîbà adi,
nudi numòna, bìvwa mwà kwikala nànku. Aci necììkalè
mu Bukalenge bwà bidimu cinunu, kàdi mpindyewu Yêyè
ùdi ùbììkila ne uteeta bwà kujandula ne mbanganyì…Bìdi
bìmweka byà kabìyì byumvwika ne byà mifitù, ne, kanwèna
bamanyè mwà kupita naabì nànsha. Kàdi ku diitabuuja tudi
tuCììtabuuja! Tudi twitabuuja. Ki bwà cinyì eci cìdi nànku. Udi
mumvwè aci anyi, Mwanèètù Elmer? Nwamònu anyì? Aci…
162 Mpindyewu, pììkalàbi ne Nzambì mmusòmbè pa nkwasa
wa butùmbi. Ki yêyè ne: “Mòna’s, ki Yêyè ewu…ki Yêyè…ki
Nzambì nyêyè ewu. Yêyè mmusòmbèle mu mwaba kampànda,
netùye kuntwaku.” Kàdi kwamba ne: “Mukalenge Munanga,
Nzambì, udikù mwà kucyènza anyì?”

“Èyowà, Nêncyěnzè.” “Shhi!” Nènku necììkale cyenjììbwe,
nwamònu’s. “Èè, mu bushùwà bwà bwalu, aci’s ki Nzambì.
Nwamònu anyi? Ekèlekèle, aci tudi bamòne.” Pa nànku kakùvwa
kufwànyìne kwikala dijinga nànsha dìmwè…diitabuuja dìvwa
kwikala divwijììbwe cintu patùpù. Diitabuuja kadyèna ne
dikwacisha to paùdì mutwìshììbwe.
163 Ambaayibi tǔng bu ne muntu yônsò pa buloba apa ùvwa
mwena Kilistò? Ambaayibi tǔng bu ne muntu yônsò ùvwamwe—
mwena Kilistò mûjììbwe ntèntè ne Nyumà Mwîmpè? Mòna’s,
katùvwa bafwànyìne kwikala dijinga ne diitabuuja kàbìdì
to, katùvwa bafwànyìne kujinga diitabuuja nànsha kakesè.
Kàdi’s diitabuuja ki mene—ki cintu mene citùdì basùngìdììbwe
ku cyôcì, n’diitabuuja. Nènku ki cìdì cyenza ne kwikale
bàmwè bàdì kabàyì bapetangana naaDì to, bwà twamòna mwà
kukwàta mudimu ne diitabuuja. Nudi nucyumvwa mpindyewu
anyi? Bìkèngela wikale ne luseke lukwàbò. Nwamònu anyi?
Bìkèngela kwìkalè mukàjì mubì bwà kushììsha kufikisha wa cyà
bushùwà menemene awu ku dipàtukilayè patòòke. Nwamònu
anyì? Bìkèngela kwìkalè mashimi bwà kuvwija Bulelèlà bwà
cyà bushùwà ne kuBùfikisha ku dikenka bîmpè bitàmbe. Bu
ne byônsò bìvwa Bulelèlà, Mbufwànyìne kwikala ànu bwà
mwasàkànaayi ebu, nwamònu’s. Nwamònu anyì? Kàdi, nudi
numòna’s, ncintu cyà bumfùmù, ncintu cilelèlà, pàdì Bulelèlà ne
diitabuuja ne bikwàbò. Mpindyewu, ki bwalu mbwôbù abu’s.
164 Mpindyewu, bìkèngela twìkale ne byà bîmpè ne byà bibì
abi. Ki mùshindù ùdìbi byènda’s. Bìkèngele kwikala ne matùkù
mîmpè bwà kukufikisha ku disànkila…anyi matùkù mabì
bwà kukufikisha ku disànkila à mîmpè. Bìkèngela kwikala
ne kaadìsaamà kakesè bwà kukufikisha ku disànkila mubidi
tumatuma. Nwamònu anyi? Nènku bìkèngela ùpweke mu
bibandabanda bwà kukufikisha ku disànka ne nsongu yà

mikùnà. Nànku dîbà adi dìmwè dyà ku matùkù aa necììkale
cyônsò lusongo lwà mukùnà, necììkale mubidi tumatuma,
necììkale Nzambì, necììkale disànkà, ànu…nekwìkalè—
nekwìkalè masànkà à kaàyì ndekeelu. Kàdi patùdì katùyì banji
kufika ku ciine cikondo aci, nwamònu’s, tudi ne cyà kwikala
ànu ne bîmpè ne bibì ebi.
165 Mpindyewu, muntu yônsò udi mumvwè àmbe ne: “Amen.”
[Disangisha dìdi dyàmba ne: “Amen.”—Muf.]
166 Mwânà wa bakàjì ewu ùvwa wàmba ne ùvwa uteeta bwà
kupeta Nzambì mwaba wônsò ùvwaye ùya. Ùvwa mufwànyìne
kuya ku ewu èkèleezìyà ne ku wàwa èkèleezìyà, ne bikwàbò
byônsò, kàdi kàvwa mwà kuCìpeta to. Kàdi mmwenze ànu
ùpeta, wènda ùpweka ne njila, kùvwaMuntu kampàndamununu
mukesè wendà ùpweka ne njila awu, Mukwàcikwètù mukesè,
ne Yêyè ùvwa ne kàtèdralè kajimà kanène kambula paanyimà
pèndè. Ùvwa wènda ùpweka ne njila. Ki yêyè ne: “Kaa, Muntu
mwîmpè wetù!” Nsongààkàjì ne: “Ekèlekèle, abi’s mbitàmbe
bulenga Bwèbè,” yêyè ne, “kàdi Wêwè—Wêwè—Wêwè’s udi
mwambùle cintu cijimà paanyimà Pèèbè apu,” yêyè ne, “aci’s,
necìKuzâzè’s.”

Yêyè ne: “To kacyàkuNzaza to,”mwàkambaye, “bwaluMêmè
ki Lubwebwe lùdìbo baciibàkìlepù.” Ki Yêyè awu’s.

Tùsambilààyi:
167 Éyì Lubwebwe lwà Bikondo, ndi ne disànkà be dyà kwikala
ànu mbanda mpweka munda mwà kàtèdralè, mumanyè ne
tudi biikìshìle pa Lubwebwe. Kaa, Lubwebwe elu, Lwàkamba
ne: “Kabyèna ne bujitu butàmbe bwà dibèji nànsha.” Kàdi
bu mùdì Lubwebwe lubanga kutentemuka naaci ne lukàsà
lwônsò, tungonga tulenga tudi tubanga kudila munda amu. Éyì
Lubwebwe lwà Bikondo, tùsokòkèku mu luse Lwèbè. Pweka
neetù mu njila ne mu musùlù wa mwoyi mwìkala myoyi yètù
myûjììbwe ne disànkà ne matùmbi àdì àKwimbila njila mujimà.
168 Tudi tuKusàkidila bwà ditùkumbula dyà mu dìndà emu dyà
Nyumà Mwîmpè mu Dîyì, mùdìYe mubwele ne muvwije Dîyì
dilelèlà menemene kutùdì. Tufwileku luse ku mapanga ètù ne
ku byônsò bitùdì bênze anyì bâmbe bìvwà bibì abi, tufwileku
luse bwà byôbì abi. Tùkwàcìshèku bwà kwikala beena Kilistò
batàmbe bwîmpè, Taatù Nzambì. Tudi tulòmba bwà luse Lwèbè
lùshaalèku neetù.
169 Ndi ndòmba, Mukalenge, pììkalàbi ne ndiswa Dyèbè,
bwà twamònakù mwà kwalukila cyàkàbìdì ne lukàsà lwônsò
bwà—bwà kujikija nshapìtà eyi kaaba aka ne kwangata
bìtampì mwandamutekète ebi. Tudi—tudi bindile ciine
cikondo aci, Mukalenge, bwà ne pawìkala Wêwè—Wêwè—
Wêwè mutwanyishile bwà kwenza nànku. Nènku, Taatù, ànu
kaaba aka mene mu èkèleezìyà wetù mukesè sungasunga ewu
tudi tulòmba bwà Wêwè kutwenzelakù nànku, bwà twamòna

mwà kuumvwa bintu binène byà Nzambì ebi. Ki mbwalu tudi
bacìkùmbànyìne to, Mukalenge, kàdi myoyi yètù yìdì ne nzala
eyi yìdi yìzòloloka mashi bwà bwalu abu. Tudi tulòmba bwà
Wêwè kucìfìla.
170 Tudi tulòmba bwà Mwanèètù Neville, Mukalenge, mpaasàtà
wetùwa lulamatumutuma kùdì Nzambì ewu. Tudi tumulòmbela
bwà wamukwàcishaku ne wamubènesha, yêyè ne mukàjèndè
mukesè wa kalolo, kakwàcikwètù kalenga kumòna aka, ne bânà
bèndè balela.
171 Tudi tulòmbela balubuludi bwônsò ne balami ne bantu
bwônsò bàdì bàlwa mu èkèleezìyà ewu abu. Kî ànu bwà bèètù
nkààyaabù to, kàdi bwà bakwàbò ne bwônsò bàdì bàsòka Dînà
Dyèbè. Ndi ndòmbela balunda bàànyì bàdì mu ditùnga dijima,
ànu kapeepà kàà dimanyisha nàka kàdi’s ki bwôbò aba. Taatù,
ndi—ndi ànu nKusàkidila bwà cyôcì eci.
172 Ndi ndòmba bwà Wêwè kwenza ne ditùkù dyàlwakù lùkasa
dyàlwà Yesù ne ditwìkale badìkungwije pàmwè mwaba wîkala
kakùcìyì ní mmuunya ní mbutùkù, anyì ní ncikondo kàbìdì,
necyèngulukile mu Cyendèlèèlè ne mwaba utùdì mwà kwikala
bwônsò bwà kashidi. Enzaku nànku, Mukalenge.
173 Nènku kwôkò kwikale bàmwè mwab’ewu mu dìndà emu,
Mukalenge, bàdì kabàyì baKumanye bu Musùngidi wabò awu,
swâku bwà bajingeku bwà kumanya Mwânà wa mùkòòkò Udi
mukwàte Mukàndà wà bìtampì mwandamutekète wa maalu
masokoka mu cyanza Cyèndè awu. Nzambì, swâku tuMumanye
bwà ne matùkù àcìlwalwà patwàmòna bìtampì abi bicìbula
bikangula dîbà adi tudi mwà kumòna cìdì Nzambì wàkula neetù.
Tudi tulòmba nùnku bwà butùmbì bwà Nzambì, mu Dînà dyà
Mwan’Èndè, Yesù Kilistò.

Nènku patùcìdì ne mitù yètù miinyika apa:
174 Nkufwànyìnekù kwikala muntu kampànda wa wàmba ne:
“Wamvùlukakù, Mwanèètù Branham, paùdì usambila apu, ne
ndi muswè bwà wamvùlukaku mu disambila anyì”? Nzambì
àkubènèshè. Nzambì àkubènèshè. Nènku Nzambì àkubènèshè,
ne wêwè, ne wêwè. Èyowà. Nzambì ìkalè mwîmpè kûdì. Èyowà.
Pàmwǎpa byanza makumi àbìdì ne bìnaayi, anyì bipìte apu,
mbyela muulu.
175 Éyì Mukalenge, Udi mumòne byanza byàbò, Udi mumanyè
dijinga dyàbò. Udi mumanyè cìdì mu mwoyi wàbò, mêmè
ncyêna mumanyè to. Ndi ndòmba bwà Wêwè kubàbuulwila,
Mukalenge, bwîmpè Bwèbè ne luse Lwèbè. Ubàfwileku luse bwà
cyônsò cìdìbu benze aci. Pììkalaci dìsaama, Mukalenge, ondopa
mibidi yàbò ne ubàsangaje. Enzàku Taatù, pàdì dilaabiibwa dyà
Nyumà Mwîmpè munkacì mwà disangisha apa, pa disangisha
mpindyewu mene. Swâkukù bwà Nzambì munène wa mu Dyulu
àtambè kulaaba ne Àbèneshèku ewu yônsò udi mu Bwikadi bwà
Nzambì, bwà twamònakù mwà kuumuka kaaba aka mu dìndà

emu, twamba ne: “Myoyi yètù kayìvwakù yìlàkuka kapyàmunda
mwètù anyì?” Enzàku nànku, Mukalenge.
176 Mpindyewu, ndi ne butekètè nemucyòke, dîyì dyànyì dìkaadì
dipatè, ne ndi—ndi ànu ndòmba, Nzambì, bwà dikàndà dyànyì
sungasunga. NeÙnkwacisheku anyì? NeÙmpèèsheku dikàndà
anyì? Ondopaku kapùtà kakesè kàdì munda mwànyì aku,
Mukalenge. Udiku mwà kuswa anyi? Enzàku bwà Maanyì à
Cijila à Nzambì akwateku mudimu mwab’ewu, ne mu mpùtà
mukwàbò kàna ônsò, Mukalenge, mwaba wônsò ne kùdì muntu
yônsò. Tudi baswè kwikala ne mwoyi, Mukalenge, bwà luumù
Lwèbè ne butùmbi Bwèbè. Enzàku nànku. Ne ondopaku babèèdì
bwônsò ne beena ntàtu. Ne—neDyangàcìle butùmbi,Mukalenge,
bwalu tudi tuumvwa ne kabyàkunenga to too ne patwìkala…
Katwàkwikala kàbìdì ne masangisha bu nùnku to; neìkale
mamanè kujika, bwalu bwàwù nebwìkale mu cikondo cimana
kupìta.
177 Mpindyewu, Taatù, bèneshàku, mpindyewu, tudi tulòmba
bwônsò pàmwè mu Dînà dyà Yesù Kilistò.
178 Ne pashììshe, Taatù, tudi baswè kulòmba kàbìdì bwà Wêwè
kuvùlukakù aba bììkala mwà kubàtijiibwa mu dìndà emu mu
Dînà dyà Mukalenge Yesù, bwà Wêwè kubàpèèsha dibatiiza dyà
Nyumà Mwîmpè, butùmbi bunène ne luumù. Enzàku nànku,
Taatù. Tudi tuKulàmbulabì byônsò mpindyewu.
179 Nènku, Taatù, ne byônsò abi, ndi ndyèlamù mêmè mwinè.
Kùmpuku mwoyi to, Mukalenge, nkwàcìshèku mpindyewu. Ndi
ndòmba mu Dînà dyà Yesù. Amen. 

